
Svansmerkið er opinbert umhverfismerki Norðurlandanna
og ein strangasta umhverfisvottun heims. Svansmerkið
auðveldar þér að velja umhverfisvænni vöru og tryggir
um leið mikil gæði.

Svansvottun á vörunum okkar
er þín trygging fyrir því að þær

standist strangar
kröfur um innihaldsefni

SV
ANS

MERKIÐ

Hafsteinn Guðmundsson
meðstjórnandi 2021–

Sverrir Einarsson, gjald-
keri 2015–2018, meðstj. 
2018–2021, ritari 2022–

Helgi S. Haraldsson
formaður 2022–

Brynhildur Jónsdóttir
gjaldkeri 2022–

Jóhanna Margét Eðvalds-	
dóttir formaður sund-
deildar 2024–

Guðjón Bjarni Hálfdánar-	
son formaður knatt-	
spyrnudeildar 2025–

Þórir Haraldsson
formaður handknattleiks-	
deildar 2018–

Ragnheiður Brynjólfsdóttir 	
formaður mótokross-
deildar 2023–

Hjalti Jón Kjartansson
formaður frjálsíþrótta-
deildar 2022–

Martha Rut Sigurðardóttir 
formaður júdódeildar 
2025–

Ófeigur Ágúst Leifsson *
form. taekwondodeildar 
(2007–2012) 2013–

Andrea Ýr Grímsdóttir 
formaður fimleikadeildar 
2023–

Aftari röð f.v.: Hafdís Jóna Guðmundsdóttir,  
Guðbjörg Gína Pétursdóttir (Suðri/Selfoss), 
Jóhanna Margrét Eðvaldsdóttir, Sævar 
Þór Gíslason, Þórir Haraldsson, Hjalti Jón 
Kjartansson, Guðjón Bjarni Hálfdánarson, 
Ragnheiður Brynjólfsdóttir og Andrea Ýr 
Grímsdóttir. Fremri röð f.v.: Gissur Jóns- 
son, Brynhildur Jónsdóttir, Sverrir Einars- 
son, Helgi S. Haraldsson, Hermann Ólafs-
son og Hafsteinn Guðmundsson.

Hafdís Jóna Guðmunds-
dóttir bókari 2022–

Hermann Ólafsson
meðstjórnandi 2022– 

Grímur Freyr Björnsson
formaður rafíþrótta-
deildar 2023–

Gissur Jónsson framkv.-	
stjóri 2013–2022, starfs-	
maður á skrifstofu 2023–

stjórnAð
al Umf. Selfoss

2025–2026

Sævar Þór Gíslason
formaður píludeildar 
2025–

* Ófeigur Ágúst Leifsson 
er einnig formaður 
deildar Selfoss/Suðra

Stefán Birnir Sverrisson
formaður borðtennis-
deildar 2025–

Í Lyfju appinu getur þú einnig verslað hjúkrunar- 
og heilsuvörur, fengið aðgengi að lyfjafræðilegri 
ráðgjöf og sálfræðiþjónustu.

LYFSEÐILSSKYLD
LYF FRÍTT HEIM

Sækja 
Lyfju appið



	 BRAGI  ársrit Ungmennafélags Selfoss	 7

Íþróttafólk ársins 20
25

EVA MARÍA 
BALDURSDÓTTIR
Íþróttakona Umf. Selfoss

Eva María var efst á afrekalista  
íslenskra kvenna í hástökki árið 
2025 og í 15. sæti á Evrópulista í 

flokki 20–22 ára. Þá er hún í Afrekshópi  
unglinga hjá Frjálsíþróttasambandi Íslands.  
Eva María náði lágmarki og keppti á 
Evrópumeistaramóti yngri en 23 ára. 
Einnig komst hún inn á lokamót NCAA 
(stærstu háskólakeppni Bandaríkjanna). 
Hún á þriðja besta árangur kvenna í 
hástökki á Íslandi frá upphafi.

F rjálsíþróttakonan Eva María 
Baldursdóttir og mótokrossmaður- 
inn Eric Máni Guðmundsson voru  

valin íþróttakona og íþróttakarl Umf. 
Selfoss árið 2025. Viðurkenningar voru 
afhentar á verðlaunahátíð Umf. Selfoss 
sem fram fór í Tíbrá þann 17. desember.
	 Níu karlar og sjö konur voru tilnefnd í 
kjörinu af deildum félagsins og tóku þau 
við viðurkenningum á verðlaunahátíðinni.  
	 Efsta röð f.v.: Aron Lucas Vokes knatt- 
spyrna, Hulda Dís Þrastardóttir handbolti, 
Hannes Höskuldsson handbolti, Hjálmar 
Vilhelm Rúnarsson frjálsar, Einar Gíslason 
píla, Dagný María Pétursdóttir taekwondo 
og Egill Blöndal júdó. Miðröð f.v.: Eiður Hil-
mar Sigmundsson fimleikar, María Sigur- 
jónsdóttir íþróttir fatlaðra, Victoria Anna 
Vokes fimleikar, Úlfur Darri Sigurðsson 
taekwondo, Guðmunda Brynja Óladóttir 
knattspyrna og Heiðrún Fjóla Pálsdóttir 
júdó. Fremst f.v.: Eva María Baldursdóttir  
frjálsar, Eric Máni Guðmundsson móto- 
kross og Sigurjón Ægir Ólafsson íþróttir 
fatlaðra.

ERIC MÁNI
GUÐMUNDSSON
Íþróttakarl Umf. Selfoss

Eric Máni hefur skipað sér í röð þeirra  
bestu á Íslandi í mótokrossi. Hann 
varð Íslandsmeistari í MX2 á árinu 

og keppti fyrir Íslands hönd í Motocross 
of Nations sem er stærsta liðakeppni í 
heimi og var haldin í Bandaríkjunum á 
árinu. Eric Máni var kjörinn aksturs- 
íþróttamaður ársins 2025 hjá MSÍ og 
íþróttakarl HSK 2025. Þá er hann einnig 
fimmfaldur Íslandsmeistari í mótokross.

Eva María Baldursdóttir og Eric Máni Guðmundsson, íþróttakona og íþróttakarl Umf. Selfoss árið 2025.

F élagið okkar, Ungmennafélag 
Selfoss, verður 90 ára 1. júní 2026.  
Frá upphafi hefur markmið félags- 
ins verið að auka áhuga á íþrótta- 

iðkun, standa fyrir öflugu og faglegu 
íþrótta- og félagsstarfi, sérstaklega meðal  
barna og unglinga. Einnig að efla keppnis-  
og afreksíþróttir og vinna eftir markmið- 
um og stefnuskrá ÍSÍ og UMFÍ. 
	 Í afmælisriti félagsins sem gefið var út  
í tilefni 40 ára afmælis þess má m.a. lesa 
þetta í formálsorðum ritsins. „Þegar þú  
lesandi góður flettir og lest þetta afmælis- 
rit Ungmennafélagsins, sem jafnframt er  
saga félagsins frá upphafi, fer ekki hjá því  
að þú verðir var við þær breytingar sem 
orðið hafa á þessu tímabili. Bæði hvað við  
kemur menningarlegri, félagslegri og 
íþróttalegri aðstöðu þess fólks, sem hóf 
merki aldamótahugsjóna á loft , og þeim 
fjölmörgu og fjölbreyttu málefnum sem 
unnið var að, sigrum þess, lifandi starfi og  
erfiðleikum líðandi stunda. Félag sem 
breytist úr hálfgerðu bókmennta- og 
skemmtifélagi í íþróttafélag eða öllu held- 
ur þjóðmálafélagi í sérgreinafélag íþrótta.“
	 Þessi orð voru sett á blað fyrir 50 árum  
og segja frá breytingum á félaginu fyrstu  
40 ár þess. Frá þeim tíma hefur félagið 
vaxið og dafnað enn frekar í þá átt sem  
þá var lýst. Margir hafa komið að félaginu  
á þessum 90 árum, setið í stjórn félagsins 
og deilda þess, sinnt sjálfboðaliðastörfum  
og öðru sem til hefur fallið. Þessu fólki 
verður aldrei fullþakkað allt það góða 
starf sem það hefur unnið fyrir félagið í 
gegnum tíðina. Sjálfboðaliðastarf er því 
miður á undanhaldi í þjóðfélaginu í dag 
og sífellt erfiðara er að fá fólk til að taka 
þátt í félagsstarfi. Samfélagsbreytingar 
síðari ára hafa orðið til þess að gömul og 
góð gildi sem áður þóttu sjálfsögð eru 

það ekki í dag. Verkefni íþróttahreyfingarinnar og allra frjálsra 
félagasamtaka er að reyna að snúa þessari þróun við og koma í 
veg fyrir að illa fari. 
	 Þess gætir nú þegar í rekstri íþróttafélaga að mun erfiðara er  
að ná endum saman. Launagreiðslur hafa hækkað, sem og allur  
aðkeyptur kostnaður. Meiri þjónustu þarf að greiða fyrir og sjálf- 
boðaliðastörfum fækkar. Þetta á ekki bara við um rekstur þar 
sem leikmönnum er greitt fyrir að keppa, en oft er talað um  
að það sé ástæðan fyrir erfiðum rekstri. Þessa gætir orðið líka í  
barna- og unglingastarfi. Markmið hefur lengst af verið að halda  
æfingagjöldum eins lágum og hægt er, svo allir hafi tækifæri til 
að vera með, óháð efnahag eða félagsaðstæðum. En þar er nú 
komið að þolmörkum og ljóst að þau þarf að hækka verulega á  
næstu misserum. Eins hefur stuðningur hins opinbera ekki haldið  
í við verðhækkanir og vísitölur og erfiðara er að fá stuðning frá 
fyrirtækjum. Ef íþróttahreyfingin á ekki að verða gjaldþrota, þarf  
hið opinbera að koma að málum með afgerandi hætti, bæði 
hvað varðar lagalegt og skattalegt umhverfi hreyfingarinnar. 
	 Málið er grafalvarlegt og ef ekkert verður að gert munu 
íþróttafélögin lognast út af í núverandi mynd og hver mun þá 
sjá um þetta starf til framtíðar og á hvaða forsendum?

Aðalstjórn Umf. Selfoss og 
deildir félagsins
Aðalfundur félagsins var haldinn 10. apríl 
2025. Fór hann fram samkvæmt lögum 
félagsins um aðalfund þess. Fundarstjóri 
var Guðmundur Kr. Jónsson og fundar- 
ritari Svanur Ingvarsson. Formaður félags- 
ins, Helgi Sigurður Haraldsson, var endur- 
kjörinn, en auk hans voru kjörin í fram- 
kvæmdastjórn, Brynhildur Jónsdóttir,  
gjaldkeri, Sverrir Einarsson ritari, Hermann  
Ólafsson meðstjórnandi og Hafsteinn 
Guðmundsson meðstjórnandi. Engar 
breytingar urðu því á framkvæmdastjórn  
félagsins, frá fyrra ári. Í aðalstjórn félags- 
ins, sitja auk framkvæmdastjórnar, for- 
menn deilda félagsins. Aðalstjórn og fram- 
kvæmdastjórn funda reglulega yfir starfs- 
árið en stjórnir deilda mis oft, eftir aðstæð- 
um. Auk þess situr formaður félagsins og 
starfsmaður, ýmsa fundi með hagsmuna- 
aðilum og samstarfsaðilum félagsins. 
	 Hjá félaginu starfa tólf deildir. Á síðasta  
ári varð borðtennisnefnd að sjálfstæðri 
deild innan félagsins. Einnig voru stofn- 
aðar deildir um starfsemi píluíþróttarinnar  
og um íþróttastarf fatlaðra.
	 Einnig eru hjá félaginu, jólasveina- og 
þrettándanefnd og minjanefnd. Þá er 
félagið með íþróttavallarnefnd, en félagið 
er með samning við Sveitarfélagið Árborg  
um rekstur íþróttasvæðisins við Engjaveg,  
þar á meðal Selfosshöllina. 
	 Nokkrar deildir félagsins eru með, í  
samstarfi við Fjölbrautaskóla Suðurlands,  
íþróttaakademíur við skólann, sem deild- 
irnar sjá um rekstur á. Það eru fimleika- 
deild, knattspyrnudeild, frjálsíþróttadeild 
og handknattleiksdeild. Akademíurnar 
eru vinsælar og bjóða nemendum upp 
á að stunda íþrótt sína með fram fram-
haldsskólanámi og m.a. á skólatíma.

Félagið okkar
Skýrsla stjórnar 2025–2026

Frá undirritun samninga. F.v.: Bragi Bjarnason, bæjarstjóri Árborgar  
og Helgi S. Haraldsson, formaður Ungmennafélags Selfoss.

Íþróttasvæðið við Engjaveg á Selfossi.

Bragi – ársrit Umf. Selfoss
Bragi, ársrit félagsins, kemur nú út í ellefta  
sinn í tengslum við aðalfund félagsins. Í 
ritinu eru teknar saman á einn stað upp- 
lýsingarum starf félagsins og deilda þess 
á liðnu starfsári. Auk þess eru skemmtileg  
viðtöl og frásagnir úr starfinu, bæði í nútíð  
og frá árum áður. Má segja að með útgáf- 
unni sé saga félagsins skrásett jafnóðum  
og mikill fróðleikur og ýmsar sögur og frá- 
sagnir sameinaðar á einn stað. Það skiptir  
félagið miklu máli að með þessum hætti 
er hægt að koma á framfæri því mikla 
starfi sem félagið sinnir og vekja athygli á  
því. Ritið, sem er dreift inn á öll heimili á  
félagssvæðinu, nær þannig mjög góðri 
útbreiðslu. Sem fyrr er ritnefnd Braga, 
skipuð þeim, Einari Sindra Ólafssyni, Guð- 
mundi Karli Sigurdórssyni, Erni Guðna- 
syni og Þóru Þórarinsdóttur. Einnig starfar  
með nefndinni Gissur Jónsson, starfsmað- 
ur félagsins. Þau sjá um greinaskrif og  
uppsetningu blaðsins og skrásetja þannig  
jafnóðum heimildir um sögu félagsins.
Starf þeirra skiptir félagið miklu máli og 
eru þeim færðar þakkir fyrir góð störf til 
margra ára. Einnig er deildum félagsins 
og öðrum sem leggja til efni í ársritið, 
þakkað kærlega fyrir. Ekki síst ber að 
þakka þeim fjölmörgu fyrirtækjum sem  
leggja til auglýsingar í blaðið og styðja 
þannig við útgáfu þess og starf félagsins.

Starfsmenn og aðstöðumál
Félagsaðstaða og skrifstofa félagsins er í  
Tíbrá, á íþróttavallarsvæðinu við Engjaveg.  
Þar eru tveir fundarsalir og skrifstofur. Í 
Tíbrá starfa bókari félagsins, Hafdís Jóna 
Guðmundsdóttir og starfsmaður þess, 
Gissur Jónsson. Einnig hefur vallarstjór- 
inn, Sveinbjörn Másson og starfsmenn 
hans, Þórdís Rakel Hansen og Einar Örn 
Einarsson aðstöðu í Tíbrá. Framkvæmda- 
stjóri knattspyrndudeildar, Markús Árni 
Vernharðsson og starfsmenn deildarinn- 
ar eru einnig með aðsetur í Tíbrá. 
	 Lengi hefur draumur félagsins verið að  
félagsaðstaðan væri stærri og allir starfs- 
menn þess og deilda gætu haft aðstöðu í 
Tíbrá. Fyrir utan þá sem fyrr eru taldir, þá 
eru starfsmenn handknattleiksdeildar,  
framkvæmdastjórinn, Þorsteinn Rúnar 
Ásgeirsson og íþróttastjórinn, Örn Þrastar- 
son, með aðstöðu í íþróttahúsi FSu, Iðu.  
Þar fara einnig fram leikir deildarinnar og 
mest af æfingum hennar. Framkvæmda- 
stjóri fimleikadeildar, Bergþóra Kristín 
Ingvarsdóttir, er með starfsaðstöðu utan 
Tíbrár. Yfirþjálfari frjálsíþróttadeildar, 
Rúnar Hjálmarsson, er með starfsaðstöðu 
í Selfosshöllinni. Það er alveg ljóst að með  
stækkun félagsins og nauðsyn á launuðum  
starfsmönnum, er jafn nauðsynlegt að 
koma upp félagsaðstöðu þar sem þeir 
geta allir haft starfsaðstöðu á sama stað. 
Það eykur dínamík og kraft starfsmanna 
og eflir þverfaglegt starf félagsins.
	 Sama á við með aðstöðu til æfinga og  
keppni. Hún er dreifð um allan bæ og  
byggir m.a. á því að skólahúsnæði sveitar- 
félagsins er í flestum tilvikum sú íþrótta- 
aðstaða sem í boði er fyrir æfingar og  
keppni félagsins. Á síðasta ári tók sveitar- 
félagið Árborg ákvörðun um byggingu 

nýs íþróttahúss við Stekkjarskóla. Hefur sveitarfélagið haft sam- 
ráð við félagið um þá aðstöðu. Þar er gert ráð fyrir að verði m.a.  
æfingaaðstaða fyrir handknattleik og framtíðaraðstaða fyrir fim- 
leika. Einnig gert ráð fyrir fleiri möguleikum til annarrar iðkunar 
og starfsemi.
	 Í stækkandi sveitarfélagi fer félagið ekki varhluta af þeim ósk- 
um að tekin verði upp skipulögð iðkun fleiri íþróttagreina innan  
félagsins. Meðan ekki er nægilegt pláss til iðkunar þeirra greina 
sem nú þegar eru fyrir er erfitt um vik að koma fleiri íþróttagrein- 
um fyrir innan félagsins.

Samstarf Umf. Selfoss og opinberra aðila
Ljóst er að ef íþróttahreyfingin á að geta haldið áfram starfsemi 
sinni verður að koma til frekari stuðningur hins opinbera, bæði 
ríkis og sveitarfélaga. Stuðningur ríkisvaldsins er að lang stærst- 
um hluta til ÍSÍ og UMFÍ í formi framlags til reksturs og hinna 
ýmissa sjóða hreyfingarinnar. Einnig er ríkið með sjóði á sínum 
vegum sem hægt er að sækja í. Þarna er verið setja allt of lágar 
upphæðir til þessa málaflokks og láta síðan hreyfinguna um að  
„berjast“ um hverja krónu í formi umsókna í þessa sjóði. Oft er 
það til fyrir fram ákveðinna verkefna sem mjög misjafnt er  
hvernig félög geta staðið að, t.d. hvaða varðar aðstöðu, umfang  
o.fl. Stuðningur sveitarfélaga er oftast í formi reiknaðra stærða 
hvað varðar aðstöðu í íþróttamannvirkjum, niðurgreiðslu æfinga- 
gjalda til foreldra og síðan þjónustusamninga við ákveðin félög.  
Ungmennafélag Selfoss hefur lengi verið með þjónustusamn-
ing við Sveitarfélagið Árborg. Í samningnum er fjallað um gæði 
starfsins og kröfur, til þess að þjónusta öll börn og unglinga í 
sveitarfélaginu sem hafa áhuga á að stunda skipulagt starf á veg- 
um félagsins, ásamt ýmsum öðrum áhersluþáttum. Þessi þjón- 

ustusamningur er grundvöllur þess að 
félagið og deildir þess geti haldið uppi 
því starfi sem þau gera í dag. Það ber að 
þakka. Alveg er ljóst að án hans myndi 
starfið leggjast niður vegna kostnaðar 
sem ekki yrði hægt að greiða með æfinga- 
gjöldum eða sjálfsaflafé. En upphæðir í 
þessum samningum eru ekki nægilega 
háar til að endar nái saman, þó bara sé 
um að ræða barna- og unglingastarf fyrir 
utan afreksstarf og rekstur meistaraflokka.  
Ljóst er að taka verður samtal um þá stöðu  
sem uppi er og hvernig aðilar sjái fram- 
tíðina fyrir sér. Ef skipulagt íþrótta- og tóm- 
stundastarf leggst af hjá félaginu, er þá 
sveitarfélagið tilbúið að sjá um þetta starf,  
fyrir börn- og unglinga í sveitarfélaginu? 
	 Ungmennafélag Selfoss er opið öllum, 
sjálfboðaliðum sem vilja taka þátt í starf- 
inu á einn eða annan hátt og iðkendum  
á öllum aldri, á öllum getustigum, óháð  
þjóðerni, litarhafti, trú, fötlun eða fjárhag.  
Þannig viljum við hafa félagið okkar og 
þannig störfum við eins lengi og við 
getum. 
	 Öllum sem starfa hjá félaginu, fyrir 
félagið og komið hafa að starfinu á einn 
eða annan hátt, eru færðar kærar þakkir 
fyrir framlag þess. Einnig öllum sem hafa 
stutt við starfið með samstarfssamning-
um, fjárframlögum og á annan hátt.

� F.h. framkvæmdastjórnar Umf. Selfoss,
� Helgi Sigurður Haraldsson, formaður

Frá Frístundamessu Árborgar í Selfosshöllinni.

Frá aðalfundi Umf. Selfoss sem haldinn var í Tíbrá 10. apríl 2025.

Ungmennafélag Selfoss 
er með þjónustusaming við 
Sveitarfélagið Árborg.

Þegar Þórir er spurður hvaða minn- 
ingar tengdar íþróttum og æsku 
sinni komi fyrst upp í hugann 
nefnir hann tvennt, annars vegar 

íþróttir og þá bara allar íþróttir og hins 
vegar leikfimikennsluna í skólanum.
 
Prófaði allar íþróttir
„Maður prófaði allar íþróttir og var með í 
öllu, fór á frjálsíþróttaæfingar og fótbolta- 
æfingar mest til að byrja með. Svo var 
leikfimikennslan í skólanum. Við vorum 
í leikfimi að minnsta kosti 3–4 sinnum í 
viku í leikfimisalnum í Barnaskólanum. 
Þá voru leikfimikennarar Sigríður Sæland 
og Oddur Gunnar Sveinbjarnarson, en 
hann var líka smíðakennari. Svo var nátt- 
úrulega Gylfi Gíslason þegar við komum 
upp í gagnfræðaskóla. Þá var mikið af 
íþróttum í leikfiminni og við fengum að 
fara í alls konar greinar. Ég hafði mjög 
gaman af því. Svo var líka bara félags- 
skapurinn, það að tilheyra einhverjum 
hópi og vera með vinum, kunningjum og 
skólafélögum í þessu,“ segir Þórir.
 
Lærði að æfa í sundinu
Þórir fór að æfa sund frekar snemma eða 
í kringum 9 til10 ára aldurinn. Þá var Þórður 
Gunnarsson sundþjálfari hjá sunddeild- 
inni. „Þar kynntist ég m.a. Þresti og Svani 
Ingvarssonum, Huga Harðarsyni, Tryggva 

Helgasyni og fleirum. Þetta var rosa góður hópur og vel haldið 
utan um hann. Þar lærði ég eiginlega hversu mikla æfingu þarf 
að leggja á sig til að bæta sig. Maður lærði það að æfa, æfa mikið  
og reglubundið. Það sem var sérstakt við sundið var að þau voru  
svo góð sem voru með þetta, Þórður, Guðmundur Geir, Elínborg  
Gunnars og fleiri. Þau voru rosalega góð að halda utan um þetta  
og búa til félagslegt umhverfi. Maður lærði hvað, fyrir utan 
æfingarnar, þessi félagslegi hluti hafði mikið að segja. Við fórum  
m.a. í æfingaferð til Danmerkur og vorum þar í tvær vikur og 

æfðum eins og vitleysingar. Samt var  
þetta rosalega gaman og mikið félags- 
legt sem fylgdi þessu. Ætli ég hafi ekki 
verið 13 eða 14 ára þegar við fórum í  
þessar æfingabúðir. Þessi sundþjálfun  
gaf manni góðan grunn. Ég hef alltaf 
búið að því og maður er fljótur að komast  
í form ef maður er eitthvað að svíkjast 
um. Maður fékk góða grunnþjálfun þar. 
 
Þá var handboltinn bara lífið
Í framhaldi af sundinu nefnir Þórir hand- 
boltann sem fór af stað af fullum krafti, 
sérstaklega eftir að íþróttahúsið kom 
1978. „Þá fór maður bara á fullu í það. Ég  
var aðeins í fótbolta en fór mest í hand-
boltann upp úr því. Þá var handboltinn 
bara lífið og hann var það í langan tíma. 
Þá komu hingað þjálfarar í handboltanum,  

ÞAÐ ER EINHVER
HANDBOLTASÁL
HÉRNA Á SELFOSSI

Þórir Hergeirsson á rætur að 
rekja til Selfoss en þar fæddist 
hann og ólst upp. Hann fór að 
loknu stúdentsprófi og iðnnámi 
til Noregs og hefur búið og  
starfað þar síðan. Hann á glæsi-
legan feril að baki sem þjálfari 
norska kvennalandsliðsins í 
handknattleik, hefur unnið  
fjölda verðlauna á alþjóðavett- 
vangi og fengið viðurkenningar 
fyrir störf sín. Í byrjun árs 2025 
var hann sæmdur hinni íslensku  
fálkaorðu sem hann veitti við- 
töku á Bessastöðum í byrjun júní.  
Þórir hefur alla tíð haldið góðum 
tengslum við Selfoss og fylgist 
vel með íþróttalífinu hér.

ÞÓRIR
HERGEIRSSON

Þjálfarateymi norska kvennalandsliðsins. F.v.: Mats Olsson, Joar Gjerde, Tonje Larsen og Þórir. Ljósmynd: Kolektiff.

eins og Guðmundur Sigurbjörnsson, og 
þá byrjaði þetta í alvöru. Við sem vorum 
áhugasömust í deildinni tókum að okkur 
að þjálfa yngri flokkana. Ég fór því mjög 
snemma í þjálfun. Ég var náttúrulega á 
íþróttabraut í FSu hjá Þórarni Ingólfssyni. 
	 Ég hef alltaf sagt það að ég hef aldrei 
lært jafn mikið um þjálfun og kennslu eins  
og hjá Tóta Ingólfs. Það má segja að bæði  
Þórður Gunnarsson og Þórarinn Ingólfs- 
son hafi verið þeir sem höfðu kannski 
þessi fyrstu áhrif á mann. Maður hafði 
einhvern þjálfara í maganum og ég hef  
haft það alla tíð. Maður tók að sér svona  
leiðtogahlutverk og ábyrgð, nemendaráð,  
var í stjórnum og varð snemma fyrirliði. 
Í þessu samhengi voru þessir tveir Tótar 
mér mikil „inspiration“. Ég lærði mikið af 
þeim. 
	 Þegar maður hugsar til baka er margt 
sem maður hefur tekið með sér úr þessu  
umhverfi, eins og úr sundinu og hjá Tóta 
Ingólfs.“
 
Bjó eiginlega í íþróttahúsinu
Þórir nefnir einnig að hingað austur hafi  
á þessum tíma komið þjálfarar sem hafi  
haft mikil áhrif eins og Gunnlaugur 
Hjálmarsson, fyrrverandi landsliðsmaður 
og dómari og Steindór Gunnarsson línu-
maður úr Val, en þeir þjálfuðu strákana í 
meistaraflokki. Þórir var á þessum árum 
á fullu að þjálfa yngri flokkana, bæði 
stelpur og stráka. Hann kenndi einnig 
eitt ár íþróttir í Barnaskólanum. 
	 „Maður var í íþróttahúsinu að kenna 
frá átta til fjögur eða í sundlauginni að 
kenna sund. Svo fór maður á æfingu eftir  
það og var ekki kominn heim fyrr en undir  
miðnætti. Þannig að maður bjó eiginlega 
í íþróttahúsinu í einhvern tíma.“ 
 
Laugarvatn og Osló í sigtinu
Á þessum tíma eftir að náminu í FSu lauk  
kviknaði áhugi Þóris á að fara í Íþrótta- 
kennaraskólann á Laugarvatni og sótti 
hann m.a. um skólavist þar. Hann nefnir 
einnig að sú hugmynd hafi komið upp, 
líklega í gegnum Kára Jónsson, að sækja  
líka um skóla í Noregi, en Kári var þá byrj- 
aður í námi þar. „Um áramótin 1985/86 
komst þetta eitthvað í tal og ég ákvað að 
senda inn umsókn, en umsóknarfrestur 
var í mars. Ég hugsaði með mér: „Ég sæki 
um og sé svo til hvort ég fæ inngöngu“. 
Ég hafði þannig bæði Laugarvatn og 
Osló í sigtinu. Á þessum tíma var ég líka  
að klára smíðina og var á samning hjá 
Árna Leóssyni í Samtak, en ég tók í fjöl- 
braut bæði íþróttabraut og iðngreinar 
eða smíði. Af þessum sökum notaði ég 
aðeins meiri tíma í námið, en ég útskrif- 
aðist í janúar 1985 frá Fjölbraut. Síðan 
tók ég sveinsprófið vorið 1986.“
 
Ákvað að skella mér út
Á þessum tíma segir Þórir að hann hafa 
svolítið verið að hlaupa úr einu í annað. 
	 „Maður var náttúrulega að smíða líka 
alltaf þegar maður hafði möguleika. Það 
var öll sumur og oft í fríum. 
	 Svo komst ég inn í inntökuprófið í  
Norges idrettshögsskole í Osló. Við fórum  
þá út ég, Guðbjörg Bjarnadóttir og fleiri  

Íslendingar, aðallega af höfuðborgarsvæðinu. Við hittumst í maí  
og fórum í inntökupróf og komumst öll inn. Þegar ég fékk svarið  
þarna í maí ákvað ég að skella mér út. Þetta var svolítið ævintýri,  
en svo var líka sá möguleiki sem maður sá fyrir sér en það var að  
maður gæti farið í framhaldsnám, tekið meistaranámið úti, sem  
maður hafði ekki kost á hér þá. Þannig að ég gaf frá mér Laugar- 
vatn og ákvað að fara bara út. Ég sagði við mömmu og pabba 
að ég ætlaði nú ekki að vera lengi, taka kannski þrjú til fjögur 
ár. Síðan eru núna í sumar að verða fjörutíu ár.“
 
Þjálfarastaða í Elverum
Í skólanum í Noregi tók Þórir fyrst íþróttakennaramenntunina 
sem var þrjú ár. Að því loknu segist hann aðeins hafa verið að 
hugsa um að fara heim en langaði þó að taka það sem þá hét 
„hovedfag“ sem er master í dag. Vorið 1989 var honum síðan 
boðin þjálfarastaða í Elverum, að þjálfa karlaliðið. „Ég ákvað bara  
að skella mér í það og flutti upp í Elverum og byrjaði þar sumarið  
’89. Af því að ég tók þjálfarabrautina í staðinn fyrir kennslubraut- 
ina í skólanum vantaði mig svolítið kennslufræðina. Þannig að 

ég tók eitt ár í kennslufræði í háskólanum  
í Lillehammer þegar ég bjó í Elverum.  
Svo fór ég í þetta hovedfagsnám 1991/92  
samhliða því er ég var að þjálfa í Elverum.“ 
 
Átti að hreinsa svolítið til 
í þessu
Þórir bjó í Elverum og þjálfaði þar frá 1989  
til 1995. Elverum var í gamla daga, þ.e. á 
árunum 1960 til 1970, eitt af stórliðunum 
í Noregi, en síðan var þetta búið að vera í  
basli, upp og niður um deildir. Þá hét þetta  
1., 2. og 3. deild. Nú heitir þetta Elita, 1. 
deild og 2. deild. 
	 „Við byrjuðum í 3. deild eða á level þrjú.  
Þetta var mikið af ungum strákum sem m.a.  
höfðu verið í úrslitum um Noregsmeistara- 
titil undir 18 ára eða 2. flokki eins og það 
var kallað. Þetta var spennandi hópur og  
ég ákvað að slá til. Ég var ráðinn til að taka  
til í þessu og byggja upp afrekskúltúr. 
Það hafði vantað síðustu tíu til fimmtán 
árin. Ég átti að hreinsa svolítið til í þessu 
og koma þessu almennilega á lappirnar.  
Ég fékk Grím bróðir til að koma út en hann  
var þá í unglingalandsliðinu og búinn að 
standa sig vel. Hann var mjög mikilvægur  
inn í þennan hóp því hann hafði þennan 
aga sem til þurfti og var duglegur að æfa.  
Hann var líka leikmaður sem var hægt að 
nota í mörg hlutverk.“ 
 
Upp um tvær deildir
Fyrsta árið fór lið Elverum upp um deild á 
level 2. Fyrsta árið þar komst liðið í um- 
spil en tapaði naumlega. Árið eftir fór liðið  
svo upp í úrvalsdeildina sem þá var kölluð  
því nafni. „Fyrsta árið þar lentum við í 4. 
eða 5. sæti. Síðan náðum við nokkrum 
sinnum í úrslitakeppnir þar. Í þessum hópi  
var fullt af strákum sem náðu að komast 
í yngri landsliðin. Þannig að þetta var góð 
þróun.“

Þórir Hergeirsson handboltaþjálfari var þann 1. janúar 2025 sæmdur riddarakrossi hinnar íslensku 
fálkaorðu fyrir afreksferil í þjálfun og framlag til handbolta kvenna. Þórir átti ekki heimangegnt í 
janúar þegar afhendingin fór fram en veitti orðunni viðtöku á Bessastöum í júní sama ár. 
Hér er Þórir á Bessastöðum ásamt Höllu Tómasdóttur, forseta Íslands.

Þórir með vænan fisk úr Baugsstaðaós árið 2020.

Þjálfun yngri landsliða
Þórir hætti hjá Elverum 1995 og fór að 
þjálfa yngri landslið kvenna þ.e. 16 ára 
og 18 ára stelpur. Marit Breivik sem tók 
við A-landsliðinu 1994 hafði samband 
við hann þá og fékk hann í það.
 	 „Samhliða því var ég fyrst að þjálfa 
kvennalið í Gjerpen í Skien í Noregi í 
úrvalsdeildinni. Við fluttum þangað 1995,  
Kirsten konan mín og ég og vorum þar í 
tvö ár. Á þessum tíma þ.e. 1997 vorum 
við komin með tvær litlar stelpur og flutt- 
um okkur til Klepp á Jæren, en Kirsten er 
þaðan. Hún er fædd og uppalin á Klepp 
sem er um 20 kílómetra frá Stavangri. 
Þetta er þarna suðvesturhornið á Noregi, 
svolítið sveitin við ströndina. Hún sagði að 
ef ég ætlaði að vera svona mikið í ferða- 
lögum tengt þjálfuninni vildi hún bara 
komast heim nálægt fjölskyldunni, en 
hún á stóra fjölskyldu þar. Við fluttum 
þangað sumarið 1997 og byggðum okkur  
hús 1998. Við erum búið að búa þar síðan.  
Ég þjálfaði karlalið Nærbö sem var í úrvals- 
deildinni tvö fyrstu árin okkar þarna.“
 
Í landsliðsteymi frá 2001
Strax eftir Ólympíuleikana í Sidney 2000 
kom Þórir inn í landsliðsteymið hjá Marit 
Breivik sem aðstoðarlandsliðsþjálfari. Því 
fylgdi að ekki var gefið leyfi til að þjálfa 
félagslið samhliða því að vera í fullri stöðu  
hjá landsliðinu. 
	 „Þetta var og er mikil teymisvinna 
því þegar ég var að þjálfa yngri landslið 
kvenna, undoms og junior landsliðin 
(1994–2000), var ég með A-landsliðinu á  
öllum stórmótum í leikgreiningu og öðru.  
Þetta var alveg frá 1995. Við unnum þétt 
saman með A-landsliðið og yngri lands- 
liðin. Ég byrjaði með landsliðsárgangana 
sem eru fæddar 1977 og 1978. Það kom 
töluvert af þeim upp í A-landsliðið. Síðan 
var ég með árganga 1981 og 1982.“
 

Þekkir marga leikmenn vel
Þórir hefur þjálfað mikið af þeim stelpum sem hafa verið áber- 
andi með norska landsliðinu í gegnum árin. Nefnir hann sem dæmi  
Lunde systurnar, tvíburana Katrine og Kristin, en þær voru m.a. 
í yngri landsliðunum. Einnig Gro Hammerseng, Else-Marte Sörli 
Lybekk, sem var línumaður, Marit Malm Frafjord og allar þessar 
stelpur. 
	 „Þegar ég kom inn í landsliðisteymið voru þar önnur nöfn eins  
og Kjersti Grini og Susann Goksör sem báru uppi þetta landslið 
frá 1990–2000. Ég þekki því nokkuð vel þá leikmenn sem hafa 
komið inn í þetta, alveg frá því ég byrjaði 1994.“
 
Alltaf náðst að fylla í skörðin
Þórir tók svo alfarið við A-landsliðinu sem aðalþjálfari af Marit 
frá 2009. Hann minnist m.a. á svokallað „Rekrutt landslið“ eða 
nokkurs konar B-landslið sem var búið til í kringum 2005. Þar er  
unnið með stelpur sem koma út úr yngri landsliðum. „Þar myndast  

stundum það sem við köllum „vagum“. 
Það eru það margir góðir leikmenn í 
A-landsliði að fáir eða engir sem koma 
úr 20 ára landsliðinu eru klárir í það. Það 
gerist kannski á 10 ára fresti að þær fara 
beint inn eins og Stine Bredal Oftedal,  
Henny Reistad og Nora Mörk. Það eru 
einu leikmennirnir sem hafa eiginlega 
farið beint núna á síðari árum. Það var 
meira um það á árum áður. Núna er þetta  
komið á það stig að þær þurfa fleiri ár til 
að ná að vera samkeppnishæfar. Þannig 
að þetta Rekrutt landslið, eins og við 
köllum það, var stofnað. Þetta er svona 
þróunarlandslið. Það hefur hjálpað okkur 
mikið og er kannski ein megin ástæðan 
fyrir því að Noregur hefur haft þessa sam- 
fellu í árangri. Síðan 1986 þegar kvenna-
landslið Noregs sló í gegn á HM og lenti 
í öðru sæti er búið að vinna 35 eða 36 
medalíur á 45 árum. Þessi samfella sem 
hefur verið, er ástæða þess að það hafa 
komið mjög fáar niðursveiflur þar sem 
liðið er ekki að slást um medalíur. Það 
kemur mikið út af þessu þróunarlands- 
liði. Með því hefur alltaf náðst að fylla í 
skörðin, koma með nýja leikmenn inn og 
endurnýja liðið.“ 
 
Samfella og teymisvinna
„Annar þáttur í þessum góða árangri 
landsliðsins er samfellan og teymisvinnan.  
Ég var sem dæmi þriðji þjálfarinn á rúm- 
um 40 árum. Ole Gustav sem tók við af 
mér og var rétti maðurinn í starfið er því 
fjórði maðurinn sem er með liðið á þess- 
um 42 árum. Sven Tove Jacobsen tók við  
A-landsliðinu 1983 og var með það í tíu 
ár eða til 1993. Svo kom Marit Breivik 
1994 og var í 14 ár eða til 2008. Svo var 
ég í 15 ár eða frá 2009 til 2024. Þessi sam- 
fella hefur verið mjög mikilvæg. Svo eru 
líka leikmenn sem hafa haldið áfram og 
verið með lengi. Sem dæmi er Lunde að 
hætta núna 46 ára, búin að vera A-land-
sliðinu í 26 ár. Aðrar eins og Camilla 
Herrem sem hætti um leið og ég var 38 
ára þegar hún hætti.“
	 Þórir segir að með teymisvinnunni sé  
mikið unnið þverfaglega. Til dæmis vinni 
yngri landsliðsþjálfararnir og þau teymi 
mjög þétt með A-landsliðinu. „Sumir af 
okkur sem voru yngri landsliða þjálfarar 
1994–2001 og svo áfram voru hluti af  
teyminu sem var í kringum liðið á stór- 
mótum. Voru kannski með æfingar fyrir  
leikmenn sem spiluðu lítið, með leikgrein- 
inguna og allt þetta. Með þessu náðist að  
binda saman og fá þennan rauða þráð i 
vinnuna.“
 
Kveikti í manni að taka ábyrgð
Þegar Þórir varð „aðstoðarþjálfari“ hjá 
Marit árið 2001 vildi hún ekki heyra minnst  
á orðið „aðstoðar“ eða „assistent“ eins og 
þar er kallað. Hún vildi bara hafa með sér  
þjálfara. Hún var aðalþjálfarinn eða lands- 
liðseinvaldur eins og það er kallað. Hún  
hafði yfirumsjón og bar ábyrgð á þessu. 
	 „Hún vildi bara hafa þjálfara, enga 
aðstoðar. Þú ert bara þjálfari og kemur 
bara inn og færð hlutverk eða verkefni. 
Síðan vildi hún bara að maður væri „all-in“,  
ekkert að bíða eftir að vera sagt til eitt- 

Norska kvennalandsliðið vann gull á Ólympíuleikunum í París í Frakklandi 2024. Ljósmynd: Beate Dahle Oma.

Fjölskyldan í heimsókn á Selfossi. F.v.: Sunniva, Mathías, María og 
Adrian (kærasti Maríu). Fyrir framan : Þórir og Kirsten.

hvað hvað maður ætti að gera eða ekki 
gera. „Svo skal ég bara láta þig vita ef ég  
er ekki ánægð með það“, sagði hún. Það 
kveikti svolítið í manni því að ég hefði 
aldrei haldið út með henni frá 2001 til 
2008 ef ég hefði ekki fengið að vera virkur  
og gefa af mér, taka ábyrgð á ýmsum 
atriðum. Það bjó alltaf mikill þjálfari í 
manni og maður vildi hafa yfirumsjón 
með þessu. Samfellan, teymisvinnan og 
þetta þróunarlandslið eru þrír af þessum 
mikilvægu þáttum í vegferð og árangri 
þessa landsliðs í 40 ár.“ 
 
Sá ekki alveg fyrir mér 2028
Þórir tók við keflinu af Marit í byrjun árs 
2009 og varð aðalþjálfari landsliðsins. Því 
starfi gegndi hann til loka árs 2024. Hann 
var spurður hvort einhver sérstök ástæða 
hafi verið fyrir því að hann valdi þann 
tímapunkt.
	 „Það eru alltaf gerðir fjögurra ára samn- 
ingar við þjálfarann, svona Ólympíu- 
períóða, hjá Norska handknattleikssam-
bandinu. Það hefur verið föst regla og er 
mjög gott. Þá hefurðu markmiðin sem 
eru stóru mótin, en stærst af öllu eru 
Ólympíuleikar. Það er bara þannig. Mér 
fannst þetta vera orðið gott. Ég er búinn 
að vera viðloðandi þetta lið á öllum stór- 
mótum frá 1995, að undanteknu árinu 
2000 en þá fæddist sonur okkar í lok nóv- 
ember. Þetta eru 30 ár. Ég er búinn að vera  
í þjálfarateyminu síðan 2001 og fylgja 
árgöngum og hópum í gegnum þetta  
allan þann tíma. Ég sá ekki alveg fyrir mér  
2028. Mér fannst sanngjarnt að nýtt þjálf- 
arateymi fengi þessi fjögur ár. Ég vildi  
ekkert vera að skrifa upp á fjögur ár og sjá 
svo til. Ég er ekki þannig gerður. Annað  
hvort er maður í þessu og klárar sinn samn- 
ing eða hættir bara. Svo langaði mig líka 
að gera eitthvað annað þessi síðustu tíu  
ár starfsæfinnar. Mér fannst þetta því vera  
góður tímapunktur. Svo spilaði líka inn í 
að það var hægt að ná í Ole Gustaf sem 
passaði vel inn í þetta. Þetta er ekkert  
fyrir hvern sem er.“ 
 
Gott að komast út á meðal 
venjulegs fólks
En hvað er Þórir svo búinn að vera að 
gera síðan hann hætti?
	 „Ég er nú mest búinn að vera að leika 
mér. Ég er með eins manns fyrirtæki sem 
ég hef haft síðan 2013. Ég hef haldið fyrir- 
lestra samhliða því að vera landsliðsþjálf- 
ari svona einu sinni í mánuði, bara til að  
komast út á meðal venjulegs fólks. Það 
hefur verið gott að komast aðeins út úr 
þessari afreksíþróttabúbblu. Það hefur 
gefið mér mikið. Ég ákvað í janúar 2025 
að ég skyldi bara nota árið 2025 í það. Ég 
hef líka verið að vinna í ýmsum verkefn- 
um með fyrirtækjum sem eru mikið að  
vinna með kúltúrvinnu og gildin. Eru 
kannski mikið að vinna í því að fá einstakl- 
ingana til að vinna betur saman í teymis-
vinnu. Ég hef farið í hvernig er að vinna 
þverfaglega á milli teyma og miðlað 
reynslu úr afreksíþróttum. Síðan hef ég 
verið í hlutastarfi hjá Handknattleikssam-
bandi Íslands í gegnum Afreksmiðstöð- 
ina sem var stofnuð í fyrra. Ég hef verið  

þar í 30% stöðu. Svo hef ég verið í lítilli 20% stöðu hjá handknatt- 
leikssambandinu í Noregi í þjálfaramenntun, sérstaklega á topp  
þjálfarastiginu. Ég hef þannig séð haldið áfram að fást við það  
sem tengist stjórnun, leiðtogahlutverki, kúltúrvinnu og teymis-
vinnu.“ 
 
Dásamlegt sumar
Síðasta sumar þ.e. sumarið 2025 er fyrsta sumarið sem Þórir man  
eftir að hann ætti frí samfellt í sex vikur. „Ég fór með konuna upp  
til Lofoten í Norður-Noregi og við vorum þar í tvær vikur. Svo 
var ég heima á Íslandi í þrjár vikur. Við heimsóttum líka skerja- 
garðinn fyrir utan Stokkhólm og vorum þar í viku. Þetta var 
dásamlegt og manni langar bara að gera það aftur.“
	 Sumrin hafa oftast verið þannig hjá Þóri að það hefur verið 
mikið af stórmótum hjá yngri liðunum. Hann þurfti oftast að 
heimsækja þau og fylgjast með. Lengst af var starfið í raun upp- 
stokkað. „Maður hafði kannski tvær vikur og síðan þurfti að fara 
í eitthvert verkefni í tvær vikur. Síðan hafði maður kannski viku 
og þurfti að fara í eitthvað annað verkefni í viku. Sumrin voru 
þannig séð vel bókuð. Þetta átti líka við um þegar maður var 
með félagsliðin. Þá var maður meira og minna með þetta fram 
í lok júní. Síðan var þriggja vikna pása og maður var byrjaður 
aftur um miðjan júlí.“ 
 
Mikilvægt að halda í einkenni mín
Hvernig hefur Þórir í gegnum tíðina ræktað tengslin við Ísland?
	 „Fyrir það fyrsta að þá hef ég alltaf haldið í íslenska passann 
og haldið íslenska ríkisborgararéttinum. Ég hef oft verið spurður  
hvort ég ætti ekki bara að taka norskt ríkisfang, það væri einfald- 

ara. Annars er ekkert mál að vera Íslend- 
ingur og búa á Norðurlöndum. Maður 
hefur viss réttindi af því að það er þessi 
samvinna. Árið 2021 urðu reglurnar svo 
þannig að það er hægt að hafa tvöfaldan 
ríkisborgararétt . Ég hef samt ekki mikið 
verið að spá í það. Mér hefur fundist 
mikilvægt að halda í mín einkenni eða 
„identitet“. “
	 Þórir segist líka fyrst og fremst hafa 
ræktað samskiptin við fjölskylduna og 
nokkra vini. „Það komu náttúrulega tíma- 
bil, eins og þegar maður var að byggja, 
var með mörg smábörn eða var mikið að  
ferðast með landsliðunum, að þá datt  
þetta stundum aðeins út. Maður hafði 
ekki efni á að vera að fara mikið heim. 
Þannig að það var tímabil sem maður var  
lítið hér heima. En eftir því sem krakkarnir  
stækkuðu þá reyndi maður alltaf að koma  
með þau heim í sumarfríinu, rækta þessi 
samskipti og kenna þeim íslensku. Í dag 
eru þau bara ágæt í íslensku. Þau eru 
kannski aðeins stirð en um leið og þau 
eru búin að vera í nokkra daga þá liðkast 
þau. Þau skilja og tala ágæta íslensku og  
það er mjög gott. Konan skilur alltof 
mikið. “
	 Þórir bætir við að núna þegar hann er 
kominn í þetta starf fyrir Handknattleiks- 
samband Íslands komi hann kannski 
aðeins oftar. Það sé mjög fínt því þá hitti 
hann systkini og fjölskyldurnar aðeins 
oftar. 
 
Kynntist konunni í Elverum
Þórir og Kirsten eiga þrjú börn, tvær dætur  
og einn son. María er elst, en hún var 9 ár 
í Englandi sem atvinnumaður í fótbolta. 
Hún byrjaði þar 2017 í Chelsea og var þar 
í nokkur ár. Síðan fór hún til Manchester 
United og endaði svo hjá Brighton. Hún 
ætlaði síðan að fara til Marseille í Frakk- 
landi en hætti við m.a. út af ákveðnum 

Þórir við laxveiðar í Noregi sumarið 2025.

Þórir ásamt konu sinni, Kirsten Gaard, á Idrettsgallaen 2023. 
Ljósmynd: Rodrigo Freitas / NTB.

kúltúrmun sem henni fannst ekki eiga við  
sig. „Hún ákvað að koma heim til Noregs 
og spilaði með Brann síðasta hluta tíma- 
bilsins en liðið vann þá Noregsmeistara- 
titilinn síðastliðið haust. Núna er hún 
komin heim til Klepp og ætlar að enda 
ferilinn hjá sínu móðurfélagi Klemp IL 
Elite. Þar verður hún í leikmannahlutverki  
og hæfileikamótun yngri leikmanna.“ 
	 Sunniva sem er í miðjunni rekur stórt 
fyrirtæki í Osló sem heitir Soul-Cake og 
er með um 100 manns í vinnu. „Þau baka 
og selja það sem kallað er cupcakes og 
cookies. Þetta er svona amerískt sælgæti. 
Þau eru með fimm sölustaði á stór Oslóar- 
svæðinu og gengur mjög vel.“ 
	 Mathias er yngstur og er heima að 
finna út úr hvað hann ætlar að gera. 
	 Kirsten kona Þóris kennir íþróttir í fjöl- 
braut á Bryne sem er rétt hjá Klepp. Hún 
er búin að vera þar síðan þau fluttu 1997. 
„Við kynntust í Elverum þar sem hún var 
að læra íþróttir í kennaraháskólanum. Það  
var á þeim tíma þegar ég var að þjálfa þar.  
Hún var þá að líka að spila handbolta í  
liðum þar. Við kynntumst svolítið í gegn- 
um það í kringum 1991 til 1992.“ 
 
Er enn að þjálfa
Þórir ákvað þegar hann hætti með norska  
landsliðið að tala sér eitt ár í frí frá þjálfun.  
Löngunin til að þjálfa í topp handboltan- 
um var samt enn til staðar. Hann segir að  
þó hann hafi enn áhuga á þessum hlutum  
hafi tímapunkturinn sem hann valdi að  
hætta með norska A-landsliðið verið réttur,  
bæði fyrir sig og fyrir liðið. Hann segir að  
það geti vel verið að hann komi aftur í 
eitthvað þessu tengt. Þórir er núna að  
þjálfa 17–19 ára stráka hjá Bryne og Nærbö,  
en það eru tveir klúbbar sem vinna saman.  

Nærbö er í úrvalsdeild en þessir ungu strákar spila í 2. deild og 
junior handbolta fyrir yngri en 20 ára. „Ég þjálfa þá einu sinni til 
tvisvar í viku. Þeir eru með tvo þjálfara sem fylgja þeim í öllu, en 
ég er svona aukaþjálfari. Þetta eru efnilegir strákar og nokkrir í 
unglingalandsliðinu. Það er gaman að fylgja þeim eftir. Þannig 
næ ég að vera aðeins á gólfinu og missa ekki alveg tilfinning- 
una sem fylgir því.“
 
Áhersla á góða þjálfara
Þórir er spurður út í handboltasamfélagið hér á Selfossi, hvernig  
honum hafi fundist það þróast í gegnum tíðina og hvernig það 
horfi við honum utan frá séð.
	 „Það hefur alltaf verið unnin góð vinna hérna á Selfossi með 
yngri flokka og á tímapunktum mjög vel. En svo er þetta eins og  
alltaf, svolítið upp og niður. Þetta fer mikið eftir fólkinu sem er  
í þessu, hvað það hefur mikinn tíma, hvað það eru margir eld- 
hugar hverju sinni. Þetta er náttúrulega sjálfboðavinna meira og 
minna og krefst mikils. Alveg frá því við vorum að byrja hérna  
með nýju íþróttahúsi í kringum 1978 hefur alltaf verið lögð 
mikil áhersla á að vera með eins góða þjálfara og hægt er fyrir 
yngri hópana og vinna metnaðarfullt starf í því. Það sést m.a. 
í því að það eru ekki mörg félög sem hafa skilað jafnmörgum 
strákum í A-landslið t.d. og nokkrum stelpum. Ef við tínum til 
þessa stráka sem hafa alist upp hér og verið í yngri handboltan- 
um þá erum við meira og minna næstum með topp evrópskt 
félag. Það er gaman að sjá það.“ 
 
Stoltur af því hvað búið er að gera mikið hérna
Þórir nefnir einnig að það geti líka komið topp þjálfarar frá Sel- 
fossi eins og Vésteinn Hafsteinsson og hann og eflaust fleiri. 
	 „Ég hef haft gaman af að fylgjast með þessu, m.a. á samfélags- 
miðlum og hef reynt að mæta í höllina ef það hefur passað. Ég 
hef fylgst mikið með þessu í gegnum systkini mín og þeirra börn  
í gegnum árin. Eins má nefna Jónda eða Jón Birgir Guðmunds-
son sem hefur verið mikið viðloðandi þetta í ýmsum hlutverkum í  
langan tíma, sem foreldri, styrktarþjálfari, sjúkraþjálfari, stjórnar- 
meðlimur og „altmugligt maður“ í þessu. Ég hef fylgst mikið 
með þessu í gegnum Grím bróðir, Guðrúnu systir og hann. Ég 
er stoltur af því hvað er búið að gera mikið hérna. Þetta náði 
náttúrulega hámarki 2019 þegar þeir unnu Íslandsmeistaratitil- 
inn með Patta sem aðalþjálfara og Grím og Jónda í teyminu. 
Grímur og Jóndi tóku þetta svolítið í gegn á sínum tíma þegar 
Hergeir, Elvar Örn, Teitur Örn og Haukur voru hérna. Þeir ákváðu  

að búa til góða umgjörð þannig að það 
væru ekki bara yngri flokkarnir heldur 
væri hægt að gera eitthvað meira úr 
þessu.“ 
 
Mörg góð tímabil
Þórir segir að þetta sýni að það sé alveg  
hægt að gera þetta hér. Þetta kosti nátt- 
úrulega mikið og þetta brenni svolítið út  
fólki því þetta er eilíft kapphlaup um pen- 
inga. „Það er líka kannski það sem gerir 
það að verkum að það koma toppar og  
öldudalir til skiptis. Mér finnst hafa komið  
mjög góð tímabil hér á Selfossi hjá strák- 
unum í meistaraflokki. Stelpurnar eru í 
barningi núna eins og maður vissi. Það er 
erfitt að halda sér uppi í efstu deild. Þetta  
verður svolítið barátta upp á líf og dauða.  
Það er allt hægt en verður erfitt. Þetta 
verður líka erfitt hjá strákunum en þeir 
eru búnir að sýna mjög flotta leiki og 
góða frammistöðu í vetur. Þetta eru mest 
bara heimastrákar. Ef það er hægt að 
halda þessu saman og komast í gegnum 
þetta erfiða tímabil. Þá er hægt að komast  
áfram upp á við eins og gerðist 2019. 
Þetta er samt kostnaðarsamt og krefj- 
andi. Ég man alveg hvernig þetta var 
þegar maður var á fullu í þessu. Maður  
var að þjálfa þrjá flokka þarna 1979–1986,  
var að æfa sjálfur og var svo í fullri vinnu. 
Svo var maður í stjórninni, fá þetta til að 
gerast, finna þjálfara fyrir meistaraflokk, 
standa í fjáröflun, keyra um og hengja 
upp auglýsigaplaköt fyrir leiki og svo út 
til að taka þau niður. Maður var í nánast 
öllu. Svona er þetta enn þá. Leikmennirnir  
eru kannski ekki eins mikið í þessu og 
þeir voru, en þjálfararnir og þeir sem eru  
í kringum þetta þurfa að vera í öllum hlut- 
verkum. Þetta er oft á fárra höndum en 
rosalega mikilvægt. Líka oft vanmetið.“ 
 
Það þarf vilja og þrautseigju 
til að æfa
Áfram er rætt um handboltann og Þórir 
bætir við: „Það er einhver handboltasál 
hérna á Selfossi. Og svo horfa náttúrulega  
krakkarnir á þessar stóru stjörnur eins 
Elvar Örn, Janus, Ómar Inga, Teit Örn og  
Hauk Þrastar þegar þeir eru að spila með  
landsliðinu og sínum félagsliðum. Það 
kveikir áhugann því þeir eru héðan. Af 
hverju er ekki hægt að vera frábær í hand- 
bolta og koma frá Selfossi? Það eru bara 
miklu meiri möguleikar heldur en á mörg- 
um öðrum stöðum. En það þarf vilja og 
þrautseigju til að æfa. Það þarf líka að 
hlúa að þeim sem vilja verða þjálfarar og 
vilja leggja það á sig, hafa metnað til að 
læra meira og þróa sig sem þjálfarar.  
Til að ná árangri þarf auðvitað ákveðinn 
grunn og umhverfi. Lykillinn að árangrin- 
um 2019 var m.a. lagður af duglegu heima- 
fólki eins og Grími, Jónda, Einari Guðmunds,  
Erni Þrastar og fleirum. Þeir héldu þessu 
staðbundna sem var til staðar en sóttu 
svo þjálfara og áhrif utan frá eins og 
Stebba Árna og Patta,“ segir Þórir að 
lokum.
� ÖG

Þórir og Marit Breivik á Ólympíuleikunum í Peking í Kína 2008.

Arion fríðindi fyrir 
okkar besta fólk

Því fleiri þjónustur, því meiri fríðindi

Við viljum að þú njótir góðs af því að vera í við-
skiptum við okkur. Með Arion fríðindum færðu 
endurgreiðslu af tryggingunum, ódýrara kredit-
kort, betri vexti á sparnaðinn og ótal önnur fríð-
indi.

Hluti af Arion fríðindum er Fríðindareikningur-
inn sem ber okkar hæstu vexti og greiðir vexti í 
hverri viku. Það þýðir að sparnaðurinn þinn vex 
því hraðar en nokkru sinni fyrr. 

Því meira sem þú nýtir þér þjónustu okkar, því 
meiri fríðindi færðu.

Það tekur 30 sekúndur að skrá sig til leiks í  
Arion appinu og þar er auðvelt að sjá þín fríðindi  
og hvernig þú getur komist upp um stig. 

Þinn árangur
Arion

Arion fríðindi eru í fjórum stigum.

Hjól undir teppinu
Eric Máni er fæddur og uppalinn í Hvera- 
gerði og vinnur þar hjá Sportþjónustunni  
sem er jarðvinnuverktaki. Hann var spurð- 
ur hvenær hann hafi farið að æfa móto- 
kross og hvernig það hafi komið til.
	 „Við pabbi vorum alltaf á fjórhjóli þegar  
ég var lítill. Svo var ég líka mikið á youtube  
að horfa á mótokrosshjól. Mér fannst það  
miklu flottara og það leit út fyrir að vera 
skemmtilegra. Ég sagði við pabba að mig  
langaði ógeðslega mikið í svoleiðis hjól.  
Svo var það einn daginn þegar ég kom úr  
leikskólanum, þegar ég var fimm ára, og  
gekk inn á verkstæðið og tók teppi af 
einhverju. Þar undir var bara hjól. Ég var 
alveg í skýjunum með það og hef ekki 
stoppað síðan.“

Á fullu gasi í 20 mínútur
Margir þekkja ekki mikið til mótokross- 
íþróttarinnar, vita lítið hvað mótokross er.  
Eric Máni var beðinn að lýsa íþróttinni, á 
hvað reyni og hvað sé erfiðast.
	 „Það eru í raun tveir þættir sem eru í  
mótokross, það eru Enduro og svo móto- 
kross. Mótokross er bara lítil braut sem er  
kannski 2 mínútur hringurinn. Í keppnum  
ertu bara að hjóla í 15 mínútur, plús tveir  

hringir. Þú ert að keyra á fullu gasi í kannski  
sirka 20 mínútur. Í enduro eru aftur á móti  
brekkur og grjót og þar ertu alveg 20 mín- 
útur með hvern hring. Það þarf meira út- 
hald í það og er mjög mikið líkamlegt og 
andlegt. Ég held mér til dæmis við í rækt- 
inni næstum því á hverjum degi á veturna  
til þess að geta gert þetta. Þetta er ógeðs- 
lega erfitt og miklu erfiðara en fólk heldur. 
Sumir spyrja bara hvort að þetta sé ekki 
bara að sitja á hjólinu og gefa í. Þetta er  
miklu meira sport og íþrótt en fólk heldur.  
Þú færð aldrei hvíld. Það er ekki einn 
staður í brautinni sem er hægt að hvíla 
sig. Það er meira að segja erfitt að hvíla 
sig á meðan þú ert að stökkva. Að mínu 
mati er þetta erfiðasta íþrótt í heimi.“

Tímabilið gekk rosalega vel
Árið 2025 var mjög gott ár hjá Eric Mána. 
Hann varð Íslandsmeistari í MX2 og vann 
bikarmót í þrímenningi á Flúðum, svo 
fátt eitt sé nefnt. Eric Máni svar spurður 
hvað hafi helst staðið upp úr á árinu.
	 „Árið byrjaði mjög vel. Ég fékk tvö ný 
hjól í staðinn fyrir að fara til útlanda að 
æfa. Ég æfði rosalega mikið í ræktinni og  
á hjólinu. Ég kom mér í rosa gott form, 
miklu betra form en ég var í árið áður. 
Síðan keppti ég tvisvar í Enduro keppnum.  
Í fyrstu keppnninni var ég í 3. sæti og í  
annarri keppninni var ég í 2. sæti. Það  
voru fimm keppnir á tímabilinu, en ég  
keppti bara í tveimur þeirra. Enduro tíma- 
bilið byrjar alltaf á undan mótokrossinu 
þannig að ég tek bara fyrstu keppnirnar  
í enduroinu áður en mótokrossið byrjar. 
Í lok maí keppti ég einnig í fimm tíma en-
duro bikarkeppni í þrímenningi á Flúðum.  
Þar vorum við þrír saman í liði og unn- 
um hana. Svo byrjaði bara mótokross-
tímabilið í júní og það gekk rosalega vel. 

Eric Máni Guðmundsson hefur skipað sér í röð þeirra bestu í mótokrossi á landinu 
þrátt fyrir að vera aðeins 18 ára gamall. Hann hefur æft og keppt með Umf. Selfoss síð- 
ustu ár og varð m.a. Íslandsmeistari í MX2. Eric Máni keppti einnig fyrir hönd Íslands í  
Motocross of Nations í Bandaríkjunum síðastliðið haust. Þá var hann fyrir árið 2025 kjör- 
inn íþróttamaður ársins hjá Umf. Selfoss, akstursíþróttamaður ársins hjá Mótorhjóla- 
og snjósleðaíþróttasambandi Íslands (MSÍ) og nú síðast íþróttakarl HSK. Árið hefur því 
verið viðburðaríkt hjá Eric Mána þrátt fyrir að hafa endað það á smá óhappi. Staðan 
var tekin á þessum unga Hvergerðingi og hann spurður út í ferilinn, íþróttina og árið.

Ein erfiðasta 
íþrótt í heimi

Eric Máni var valinn akstursíþróttamaður ársins hjá MSÍ.

	 Það eru mótokrossbrautir út um allt, en  
endurobrautir eru bara á sérstökum svæð- 
um. Það er erfitt að koma upp brautum 
þar sem það þarf leyfi frá Umhverfisstofn- 
un og fleiri aðilum.“

Kostar pening, fjáröflun og tíma
Eric Máni var valinn í landslið Íslands fyrir 
MXoN síðastliðið haust og keppti í Iron-
man Raceway Crawfordsville í Bandaríkj- 
unum. Hann var spurður hvernig það hafi  
verið að vera valinn í landsliðið og hvernig  
honum gekk í Bandaríkjunum.
	 „Það kom mér rosalega á óvart að vera  
valinn. Það er mikill heiður að fá að keppa  
fyrir landið sitt. Auðvitað kostar þetta pen- 
ing, fjáröflun og tíma. Við héldum tvær 
styrktarkeppnir og svo vorum við að sækja  
til styrktaraðila út um allt. Svo fórum við 
út til Bandaríkjanna. Þar er maður sem 
hefur komið og verið með námskeið á  
Íslandi og við þekkjum mjög vel. Við vor- 
um hjá honum í þrjár vikur og gistum 
bara í hjólhýsi fyrir utan heima hjá honum.  
Þar vorum við að æfa út um allt og vorum  
alltaf með þjálfun.“

Féll á hljóðprófinu
Spurður nánar út i keppnina segir Eric,
„það voru þrír frá hverju landi, þannig að  
við kepptum með bestu gæjunum frá 
hverju landi. Með mér voru Eiður [Orri 
Pálmarsson] og Ingvar [Sverrir Einarsson]  
frá Mosó og Hafnarfirði. „Levelið“ á þessum  
gæjum úti miðað við hér, það er bara rugl!  
Okkur gekk rosalega vel. Ég lenti í 28. sæti  
af 38. Það var svo tekin hljóðmæling á hjól- 
inu. Ég var tekinn í random tékk þegar ég  
kom út úr brautinni. Hjólið má ekki vera  
hærra en 112 desibil. Ég féll á hljóðpróf- 
inu þannig að ég var felldur niður um 
fimm sæti. “

Mikill heiður
Eric Máni var 2025 valinn akstursíþrótta- 
maður ársins hjá MSÍ, íþróttakarl HSK og 
íþróttamaður ársins hjá Umf. Selfoss. 

	 „Það er mjög mikill heiður að hlljóta þessar viðurkenningar. 
Bara vinnan sem er búin að fara í þetta er þannig að mér finnst 
eins og ég eigi þetta aðeins skilið – vinna  
tími og peningar. Það er líka gaman að sjá að þetta rífur upp 
sportið. Að vera íþróttamaður Umf. Selfoss og íþróttakarl HSK  
gerir mikið. Það er svo lítið talað um þetta sport, ekkert í líkingu  
við fótbolta til dæmis. Þannig að það er gaman að koma sport- 
inu á framfæri.

Fékk tærnar upp í sköflung
Á Þessum verðlaunaafhendingum hefur Eric Máni ýmist verið 
á hækjum eða í hjólastól. Hann var spurður hvað hafi eiginlega 
komið fyrir.
	 „Já, ég var í rauninni heppinn. Ég var úti á Spáni í æfingabúð- 
um og lenti í því að yfirstökkva á palli. Ég var alltof aftarlega á  
pedölunum þegar ég lenti og fékk tærnar upp í sköflung og 
braut þannig báðar lappirnar á mér. Ég er allur að koma til og  
laus við hækjurnar. Ég er búinn að vera í sjúkraþjálfun og með 
lækni að fylgja mér eftir. Ég fór að hjóla í fyrsta skipti fyrir stuttu,  
þannig að þetta er allt að koma. Ég er líka búinn að vera í rækt- 
inni síðan í janúar, á hækjunum.“

Margir í þessu sporti sem fitta ekki í aðrar greinar
Eric Máni hefur líka verið að þjálfa í mótokrossi. Hann þjálfar á  

miðvikudögum og hefur svo tekið sirka 
þrjár æfingar yfir sumarið  
hjá afrekshópi sem er bæði hjá Umf. Selfoss  
og fleirum í Bolaöldum, þar sem er sam- 
eiginlegt svæði núna. 
	 „Þetta er rosalega gaman, þarna eru 
krakkar frá þriggja ára upp í fertugt fólk. 
Það er mjög gaman að sjá alla þessa litlu  
krakka sem hafa rosalegan áhuga á þessu.  
Það eru svo margir í þessu sporti sem fitta  
ekki inn í aðrar íþróttir, eins og ég sem 
dæmi. Ég var í fótbolta, fimleikum og öllu,  
en það bara hentaði mér ekki. Þarna eru 
sumir sem fá kikkið og gaman að sjá 
marga litla krakka. Þau mæta á æfingu í  
maí og eru svo allt sumarið. Síðan er síð- 
asta æfingin í september og bætingin 
hjá þeim er svakaleg. 

Eric Máni var spurður út í nýju aðstöðuna 
í Bolaöldum og hvernig hún hafi reynst.
	 „Aðstaðan er mjög góð. Það er ljótt að 
segja það en þetta er líklega það besta 
sem hefur komið fyrir okkur. Það var svo 
erfitt að fá svæði fyrir okkur á Selfossi. 
Það tók einhver 15 ár að finna svæði fyrir 
okkur út af nýja Suðurlandsveginum. Ég 
er í stjórn þannig ég er aðeins inn í þessu.  
Niðurstaðan var bara sú að við þurftum 
að fara annað og fengum braut í Bolaöld- 
um. Við fluttum bara aðstöðuhúsið upp 
eftir. Við höfum núna aðgang að risa  
endurosvæði, barnabrautum, beygju- 
brautum og fleira.

Til í að ná langt
Að lokum var Eric Máni spurður hvert 
hann stefni í framtíðinni
	 „Það væri rosalega gaman að komast 
inn í lið í útlöndum eftir svona tvö ár. 
Hvort heldur það verði í Bretlandi eða 
annars staðar, bara eitthvað lítið lið. Það 
er svo erfitt að vera á Íslandi og æfa hér. 
Við höfum bara fimm góða mánuði á ári 
og maður er alltaf að tékka hvort maður 
komist út að hjóla eða ekki. Ég væri til í 
að ná eins langt í þessu og ég mögulega 
get. Eins að vera duglegur að þjálfa og 
hjálpa öðrum að komast áfram í þessu. 
Þetta snýst ekki bara um mig.“
� ESÓ

Eric Máni í keppni með landsliðinu í Ironman Raceway Crawfordsville í Bandaríkjunum.

Eric Máni að keppa í mikilli drullu í brautinni í Hrísmýri á Selfossi.

Fjórir keppendur frá Ungmennafélagi Selfoss voru 
í landsliðum Íslands á Ólympíuhátíð Evrópuæsk- 
unnar sem haldin var í Skopje í Norður-Makedóníu 
dagana 20.–26. júlí 2025.

Þessir efnilegu íþróttamenn prýða forsíðu Braga að þessu sinni 
en þetta eru frjálsíþróttafólkið Bryndís Embla Einarsdóttir, sem 
keppti í spjótkasti, Hjálmar Vilhelm Rúnarsson, sem keppti í tug- 
þraut og handknattleiksfólkið Ragnar Hilmarsson og Eva Lind 
Tyrfingsdóttir, sem voru í U17 ára landsliðum Íslands.
	 Fleiri Sunnlendingar voru með í för; Rúnar Hjálmarsson var 
þjálfari og flokkstjóri frjálsíþróttaliðsins og Pétur Guðmundsson 
frá Tungu fór sömuleiðis út sem þjálfari.

Gull og brons í handbolta
Bæði handboltalandsliðin náðu frábærum árangri á mótinu. 
Ragnar og félagar í piltaliðinu gerði sér lítið fyrir og unnu gull- 
verðlaun eftir úrslitaleik á móti Þjóðverjum. Lokatölur urðu  
28-25 eftir að jafnt hafði verið í hálfleik 14-14.
	 Stelpurnar sigruðu Hollendinga 31-26 í leik um 3. sætið eftir 
frábæra frammistöðu og bronsverðlaunin urðu þeirra. Staðan í 
hálfleik var 16-15. Eva Lind skoraði 2 mörk í bronsleiknum.

Hiti á keppnisvellinum
Bryndís Embla keppti í spjótkasti á mótinu og átti flotta frum- 
raun á alþjóðlega keppnissviðinu. Hún kastaði 39,80 m og hafn- 
aði í 14. sæti sem er glæsilegur árangur hjá þessum efnilega 
kastara.
	 Hjálmar Vilhelm náði frábærum árangri í tugþraut, hann hlaut  
6.706 stig og endaði í 8. sæti meðal bestu tugþrautarstráka í 
Evrópu. Hann var aðeins 27 stigum frá Íslandsmeti sínu í flokki 
U18 pilta. Hjálmar sigraði í tveimur greinum, kúluvarpi og 
kringlukasti og bætti sinn besta árangur í fjórum greinum af 
tíu í þrautinni, þrátt fyrir mjög krefjandi aðstæður en 40-45°C 
hiti var báða keppnisdagana. Hann náði meðal annars frábærri 
bætingu í hástökki er hann vippaði sér yfir 1,97 m og setti nýtt 
HSK-met í flokki 16-17 ára pilta.

Ísland átti fulltrúa í sjö greinum
Ólympíuhátíð Evrópuæskunnar (The European Youth Olympic 
Festival, EYOF) er haldin á tveggja ára fresti, fyrir evrópsk ung- 
menni á aldrinum 14–18 ára. Ísland hefur iðulega sent góðan 
hóp keppenda á hátíðina en árið 2025 tóku 49 íslenskir kepp- 
endur þátt í sjö keppnisgreinum; borðtennis, badminton, götu- 
hjólreiðum, frjálsíþróttum, handbolta, júdó og áhaldafimleik- 
um.� GKS

Ólympíuhátíð Evrópuæskunnar

Bryndís Embla Einarsdóttir. Hjálmar Vilhelm Rúnarsson.

Ragnar Hilmarsson. Eva Lind Tyrfingsdóttir.

Þau voru átta systkinin sem ólust 
upp á Austurvegi 31 á Selfossi, 
börn hjónanna Jóns Sigurðssonar  
og Sigríðar Guðmundsdóttur. Í 

aldursröð eru þau; Guðmundur, Sigurður, 
Þuríður, Gísli, Sigríður, Kári, Gunnar og 
Ásmundur. Það var mikið fjör á heimilinu 
og börnin alltaf á hlaupum. Jón faðir  
þeirra var ekki mikill íþróttamaður, en 
Sigríður gat hlaupið. „Já, hún var alltaf 
fljót á fæti,” minnist Siggi með brosi.  
Systkinin léku sér í fótbolta heilu dagana 
og þegar þau voru yngri fóru þau einstaka  
sinnum út á fótboltavöll að leika sér. Það 
þótti langt að fara þangað svo það voru 
yfirleitt dagsferðir og þá höfðu þau með 
sér nesti. 

	 Systkinin stunduðu öll æfingar meira 
eða minna og rétt að minna á að þegar 
þau Sigurður, Guðmundur og Þuríður 
voru ung voru þau talin í hópi bestu frjáls- 
íþróttamanna landsins.

Öflugur og sprettharður
Siggi hafði mestan áhuga á frjálsum 
íþróttum, var sprettharður í hlaupum og  
eitthvað tók hann þátt í langstökki líka 
og svo æfði hann og keppti í sundi.  
„Já, og ég keppti líka svolítið í fótbolta, 
ekki gleyma því,” bætir hann kankvís við.  
Þegar komið var á unglingsár áttu hlaupin  
hug hans allan og hann þótti öflugur 
hlaupari. Hann tók þátt í fjölda landsmóta,  
HSK móta og annarra móta og fór nokkr- 
um sinnum til Norðurlanda að keppa.  
	 „Svo upp úr tvítugu var hann orðinn 
formaður frjálsíþróttadeildarinnar,” skýt- 
ur Esther inn í. „Það þurftu allir að leggja 
sitt af mörkum til að þetta gæti gengið.” 
Það var oft erfitt að fá góða þjálfara og 
fjárhagsstaða félagsins var ekki þannig að 
menn gætu fengið góð laun sem þjálfarar. 
„Guðmundur Þórarinsson þjálfaði hér 
lengi og til að það gæti gengið var hann í 
fæði hjá mömmu,” bætir Siggi við. „Pabbi  
lánaði honum svo bílinn sinn svo að hann  
gæti farið í sveitirnar að þjálfa þar.” 

100 m á 10,9
Siggi fór svo til Reykjavíkur í kennaranám 
og þá fékk hann að leigja hjá Guðmundi. 
„Ég hélt áfram að æfa og æfði með ÍR en 
ég keppti alltaf fyrir HSK,” segir hann og 
leggur áherslu á HSK.
	 Að kennaranámi loknu héldu þau 
Siggi og Esther til Lundar í Svíþjóð þar 
sem hann aflaði sér aukinnar kennara-
menntunar. „Ég hélt áfram að æfa þar og  
það var stórkostlegt. Góð aðstaða. Þar 
náði ég að hlaupa 100 metra á 10,9 sek- 
úndum! Það er ógleymanlegt.” Þarna 
eignaðist Siggi marga góða hlaupavini 
og suma þeirra heldur hann sambandi 
við enn í dag.
	 Á meðan Siggi var í Svíþjóð fór Óli Þ. 
Guðbjartsson að hringja í hann. „Hann 
hringdi margoft,” segir Esther. „Hann vildi 
ólmur fá Sigga til sín í kennslu.” Það varð 
úr og þau hjónin fluttu heim. Sigurður 
sinnti svo íslenskukennslu við góðan 
orðstý í Vallaskóla fram til ársins 2003. 

Ungmennafélagsmaður
Það má með sanni segja að starf innan 
Ungmennafélagsins hafi einkennt líf 
Sigga. Hann var tvívegis formaður félags- 
ins, 1977–1979 og aftur 1999–2003. Þess 
á milli sat hann í stjórn félagsins, var for- 
maður frjálsíþróttadeildar í mörg ár og 
sat í stjórn deildarinnar og hann var for- 
maður knattspyrnudeildar í eitt ár. Alltaf 
með hugann við hvað mætti bæta og 
laga og hvernig mætti efla starfið.
	 Siggi segir að alltaf hafi mikill tími og 
orka farið í að sinna fjármálum Ung- 
mennafélagsins. Fyrirgreiðsla bæjarins 
hafi lengst af verið sama sem engin og 
erfitt að vera sífellt í betlistarfi.
	 Árin 1970–1990 einkenndust af íþrótt- 
um. „Hann var alltaf að keppa, þjálfa eða  

SIGGI JÓNS
heiðursfélagi Umf. Selfoss
Sigurður Jónsson, sem oftast er kallaður Siggi Jóns, hefur verið nátengdur 
Ungmennafélagi Selfoss frá því að hann man eftir sér. Hann hefur gegnt fjölmörgum 
hlutverkum í félaginu og átt drjúgan þátt í að efla félagið á allan hátt og hann var 
kjörinn heiðursfélagi Umf Selfoss árið 2016. Blaðamaður Braga fékk hann til að setjast 
niður ásamt eiginkonu hans, Esther Óskarsdóttur og rifja svolítið upp frá liðnum tíma. 

Á innanhússmóti Umf. Selfoss 1968 keppti Siggi ásamt fjórum 
systkinum sínum. Frá vinstri; Sigríður, Gísli, Þuríður, Sigurður og 
Guðmundur. Ljósmynd: Tómas Jónsson, rétthafi Héraðsskjalasafn 
Árnesinga.

Hjónin Sigurður Jónsson og Esther Óskarsdóttir.

að stýra deildinni,” segir Esther. „Við fórum víða á landsmót og 
gistum í tjaldi. Ég var nú oftast ein með krakkana í tjaldinu því 
hann var að æfa, þjálfa, stýra, funda eða undirbúa. En þetta var 
skemmtilegt og mun meiri fyrirhöfn heldur en það er í dag.” 

Grýlupottahlaup
Þegar Siggi var orðin formaður frjálsíþróttadeildarinnar fékk 
hann þá snilldar hugmynd ásamt Guðmundi Þórarinssyni og  
Guðmundi bróður sínum að stofna Grýlupottahlaup. Markmiðið  
var að hvetja börn og ungmenni til að hreyfa sig og helst að fá  
foreldrana með. Þetta áttu að vera nokkur hlaup þar sem saman- 
lagður besti tími í fjórum halupum veitti verðlaun. Menn skrá 
sig í hlaupin sem lengst af hafa verið 6 á hverju ári og ráða þá  
hversu mörgum þeir taka þátt í. „Það skapaðist strax mikil stemn- 
ing í kringum hlaupin og þátttakan hefur alltaf verið góð.” Árið 
2025 var 56. hlaupið haldið og má með sanni segja að það hafi 
fest sig vel í sessi.  „Ég fékk bekkjasystur mína úr kennaranámi, 
hana Guðrúnu Gísladóttur, til að teikna fyrir okkur Grýluna og 
sú mynd stendur enn fyrir sínu. Hún var flink að teikna.”

Nýstárlegar fjáraflanir
Menn voru alltaf að reyna að bæta fjár- 
hagsstöðu deildanna og finna leiðir til að 
halda þeim gangandi. Þá kviknaði ein ný 
hugmynd hjá Sigga. Hann lét frjálsíþrótta- 
deildina útbúa happadrættismiða sem 
voru með flettiglugga, svipað og jóladaga- 
töl barna. Þetta þótti mjög spennandi og 
miðarnir rokseldust. Ýmsir hafa haldið 
því fram að þarna hafi grunnhugmyndin 
að skafmiðum vaknað.
	 Önnur hugmynd sem hefur fest sig vel 
í sessi er Brúarhlaupið sem frjálsíþrótta-
deildin ákvað að efna til í tilefni af 100 
ára afmæli Ölfusárbrúar og skilað hefur 
góðum tekjum til deildarinnar. Þar greiða 
menn skráningargjald og sjálfboðaliðar 
sinna undirbúningi og sjá um að manna. 
Það hefur notið æ meiri vinsælda og ungir  
og aldnir taka þátt.

Stólasala
Siggi var kjörin í bæjarstjórn 1990 og sat  
þar til 1998. Þar gat hann svolítið beitt sér  
fyrir Ungmennafélagið og aðstöðumálum  
þess. Á þessum árum voru lagðir nýir vell- 
ir og ýmislegt gert til að bæta aðstöðu 
deilda. Stærsta málið var þó bygging húss- 
ins Tíbrá en Siggi var einn helsti hvata-
maður að byggingu þess. Enn þurfti að 
leggjast á árarnar til að afla fjár. Þá datt 
honum i hug að leita til fyrirtækja og ein- 
staklinga og bjóða þeim að kaupa stól 
eða borð í húsið, það gekk ljómandi vel 
og sumir keyptu fleiri en tvo og fleiri en 
þrjá. „Við vorum með allar klær úti.”

Steypusamningar
Siggi lét sér ekki nægja að sinna frjáls- 
íþróttadeildinni því hann tók að sér að  
vera formaður knattspyrnudeildarinnar í  
eitt ár. Deildin var þá í verulegum fjárhags- 
erfiðleikum og Sigga tókst að semja um  

Björn Ingi Gíslason og Sigurður Jónsson voru gerðir að heiðursfélögum Ungmennafélags- 
Selfoss á 75 ára afmæli félagsins 2016. Með þeim á myndinni er Guðmundur Kr. Jónsson, 
þáverandi formaður félagsins.

Sundmenn úr Ungmennafélagi Selfoss. Frá vinstri: Birgir Guð-
mundsson, Símon Gunnarsson, Guðmundur Eiríksson, Sigurður 
Jónsson, Böðvar Guðmundsson og Sverrir Ólafsson. Ljósmynd: 
Tómas Jónsson, rétthafi Héraðsskjalasafn Árnesinga.

Verðlaunaafhending fyrir víðavangshlaup drengja. Frá vinstri: 
Hergeir Kristgeirsson, lögregluþjónn, Guðjón Skúlason, Sigurður 
Jónsson og Sigurður Kristinn Einarsson. Ljósmynd: Árni Sverrir 
Erlingsson, rétthafi Héraðsskjalasafn Árnesinga.

Undirritun samstarfssamnings milli Landsbankans og frjálsíþróttadeildar Umf. Selfoss. 
Efri röð f.v.: Ólafur Guðmundsson, Þuríður Ingvarsdóttir og Friðrik Larsen. Neðri röð f.v.: 
Magnús Gíslason útibússtjóri Landsbankans á Selfossi og Sigurður Jónsson. 
Ljósmynd: Sigurður Jónsson, rétthafi Héraðsskjalasafn Árnesinga.

Systkinin Guðmundur, Þuríður og Sigurður voru frækið íþróttafólk 
og í hópi bestu frjálsíþróttamanna landsins. Ljósmynd: Tómas 
Jónsson, rétthafi Héraðsskjalasafn Árnesinga.

að iðkendur tækju að sér að steypa gang- 
stéttar og helluleggja fyrir sveitarfélagið. 
Það var mikil vinna og stundum erfitt að 
fá menn til að mæta. „Þá fór ég bara og 
sótti þá,” segir Siggi og sveiflar hendinni 
til að sýna hvernig hann hafi gripið þá 
í hnakkadrambið og rekið á eftir þeim. 
Þessi fjáröflun sem kölluð var „steypu-
samningur” stóð í nokkur ár og kom deild- 
inni vel en Siggi viðurkennir að þetta hafi 
verið erfitt og tekið á.

Skuldaskilaverkefni
Siggi tók aftur við stjórn Ungmenna- 
félagsins árið 1999 og gengdi því til árs- 
ins 2003 og enn voru það fjármálin sem  
tóku mikinn tíma. Fjárhagsstaða knatt- 
spyrnudeildar og handknattleiksdeildar 
var á þessum árum ansi slæm og Siggi 
beitti sér innan stjórnar fyrir því að lagt 
var af stað í svo kallað „skuldaskilaverk- 
efni”.  „Það tók smá tíma að undirbúa það  
en það fór á fullt árið 2004. Það var verð- 
ugt verkefni og skilaði sínu,” segir hann. 
Samið var við bæjarstjórn til fjögurra ára  
um hvernig greiða skyldi skuldir deild- 
anna og að bæjarstjórn legði þá til fé á 
móti. Þetta var erfitt verkefni þar sem 
ákveðið var að taka stjórn fjármála af 
öllum deildunum og fela þau stjórn Ung- 
mennafélagsins. Margir voru ósáttir við 
þetta en með því að semja við sveitar-
félagið og standa við samninginn tókst 
innan tilskilins tíma að sýna árangur og 
ná skuldum niður. 
	 Það var ýmislegt gert til að reyna að 
afla fjár. „Við söfnuðum fatnaði og fórum 
í Kolaportið,” bætir Esther við  og segir að  
þetta hafi verið skemmtilegt, en mikil 
vinna. „Strákarnir hrópuðu og kölluðu 

Samið við frjálsíþróttadeild Umf. Selfoss um þrif á viðbyggingu Sólvallaskóla áður en húsnæðið var tekið í notkun 
1991. F.v.: Guðmundur Kr. Jónsson, Ólafur Guðmundsson, Guðmundur Ingvarsson, Ragnhildur Sigurðardóttir, 
Lára Ólafsdóttir, Aðalsteinn Garðarsson, Guðmundur Þ. Óskarsson og Sigurður Jónsson. Ljósmynd: Sigurður 
Jónsson, rétthafi Héraðsskjalasafn Árnesinga.

Sigurður Jónsson
Íþróttamaður HSK í frjálsum 1972
Handhafi Björns Blöndal bikarsins 
1983
Gullmerki Umf. Selfoss 1986
Gullmerki ÍSÍ 2000
Gullmerki FRÍ 2012
Heiðursfélagi Umf. Selfoss 2016 

til að laða viðskiptavini að og það skapaðist mikil stemning og 
salan var feykigóð. Við fengum líka brodd gefins og hann flaug 
út. Við fórum í nokkur skipti og þetta gekk alltaf mjög vel.”

Góður félagsskapur
Þegar þau hjón líta til baka segja þau að starfið hafi að miklu leyti  
gengið út á að ná í peninga. Flestir þjálfarar hafi fengið eitthvert 
kaup, en margir fengu annars konar fyrirgreiðslur eins og fæði, 
húsnæði og lán á bílum. En þetta hafi líka verið gaman. Góður 
félagsskapur og mikið líf og fjör. Fjölskyldan hafi öll verið meira 
og minna með í þessu og fjöldi iðkenda hafi aukist ár frá ári.
	 „Nú er næsta kynslóð tekin við,” segir Esther, „Hjalti Jón Kjartans- 
son, tengdasonur okkar er orðinn formaður frjálsíþróttadeildar- 
innar og kona hans, Sigríður Rós dóttir okkar, sinnir þar ötul sjálf- 
boðastarfi. Það er gaman að sjá þetta færast áfram.”

Kaflaskil og veikindi
Árið 2007 urðu mikil kaflaskil í ævi Sigurðar og Estherar þegar 
Siggi fékk heilablæðingu. Það má segja að margt hafi orðið hon- 
um til happs. Esther var heima, sá að eitthvað var að og hringdi 

strax á hjálp. Þau bjuggu rétt hjá spítala-
num og Víðir læknir kom  
hlaupandi. „Það er honum að þakka að 
ég lifi,” segir Siggi. „Og hún Esther, hún 
er ótrúleg. Hún hvetur mig, rekur mig 
áfram, hjálpar mér og styður á allan 
hátt. Hún er búin að vera með mér alveg 
100%. Það er enginn eins og Esther mín.”
	 Við tók erfið endurhæfing sem segja 
má að standi enn.  „Jón Birgir, sonur 
Mumma kom til mín á hverjum degi í 
marga mánuði til að gera aukaæfingar, 
það hafði mikið að segja um bata minn. 
Ég fer enn til hans reglulega.” 
	 Esther bætir við að menn séu sammála  
um að það hafi hjálpað mikið að líkam-
legt ástand Sigga var mjög gott. Hann 
hafi verið vanur að æfa og taka á og kapp- 
ið verið til staðar. „Það var yndislegt að 
sjá hvað hann smitaði út frá sér á Grens- 
ási. Þegar hann fór að reyna að ganga við 
staf voru aðrir sem risu upp og vildu prófa 
líka. Það var fallegt. Hann hefur þessa getu 
og vilja til að puða og er alltaf tilbúinn að 
halda áfram. Það hefur mikið að segja.” 

Hreyfing skiptir mestu
Þau hjón eru sammála um að íþróttirnar 
gleðji menn og hjálpi við hvað eina.  
Heilsan sé númer eitt, tvö og þrjú og 
besta leiðin til að viðhalda henni sé að  
stunda hreyfingu. Svo megi ekki gleyma  
að í Ungmennafélaginu sé mjög heilbrigð- 
ur félagsskapur. „Ég er mjög ánægður 
með stöðu Ungmennafélagsins í dag. 
Aðstaðan er orðin nokkuð góð og alltaf 
að batna og iðkendum er sífellt að fjölga 
í öllum aldurshópum. Ungmennafélagið 
okkar er sterkt,” segir hann og leggur 
áherslu á orð sín. Lítur svo kankvís upp 
og segir „af hverju heldur þú að það sé?”
� ÞÞ

Sigurður Jónsson var einn aðal hvatamaðurinn að Brúarhlaupinu. 
Hér er hann að leggja keppendum línurnar fyrir hlaupið 1997.



	 BRAGI  ársrit Ungmennafélags Selfoss	 23

Óborganlegir djúsar 
og samlokur á Lemon Mini

Djúsí borgarar 
og franskar á Grill 66

Vinir við 
veginn

Sæktu þér 
appið!

Aðstaða íþróttafélaga á Íslandi er 
mjög mismunandi á milli sveitar- 
félaga og íþróttagreina. Orðið 

aðstöðuleysi kemur oft upp í umræðu 
um íþróttahreyfinguna og er jafnan það  
sem barist er hvað harðast fyrir hjá íþrótta- 
félögum víðs vegar um landið. Augljóst 
mál er að aðstaða kostar fjármuni og  
skýra sýn. Í mörgum tilfellum þurfa íþrótta- 
félögin að þrýsta á yfirvöld að byggja eða  
endurbæta, oft á tíðum lúna aðstöðu. Í 
öðrum tilfellum er tekist á um staðsetn- 
ingu og stærð. Víða er þó byggt og má þar  
nefna nýtt fjölnota íþróttahús í Borgar- 
nesi og nýtt íþróttahús í Búðardal. Verið 
er að koma upp íþróttahúsum bæði á 
Borg í Grímsnesi og í Hveragerði. Nýlega 
voru tekin í notkun stór íþróttasvæði í 
Reykjavík, bæði í Úlfarsárdal og í Skógar- 
seli. Og áfram mætti telja.

Á Selfossi hefur uppbygging íþróttamann- 
virkja farið fram í nokkrum lotum. Á 
bernskuárum bæjarins var m.a. æft og 
keppt í Tryggvaskála, á Fagurgerðisflötum 
og víðar. Með tilkomu barnaskólans um 
miðjan 5. áratuginn var loks kominn salur  
til iðkunar íþrótta innandyra. Þótti salur- 
inn bylting til íþróttaæfinga og keppni. 
Íþróttasvæði við Engjaveg byggðist upp 
hægt og rólega upp úr miðri síðustu öld.  
Malarvöllur var tekinn í notkun árið 1951  
og grasvöllur árið 1965. Nokkrar stækkanir  

og endurbætur hafa orðið á því svæði 
m.a. árið 1986. Árið 1997 var ný og glæsi- 
leg félags- og búningsaðstaða (Tíbrá) 
tekin í gagnið. Gervigrasvöllur var tekinn í 
notkun árið 2006. Miklar breytingar voru  
gerðar árið 2010 þar sem nýr grasvöllur 
ásamt áhorfendastúku og búningsklefa 
var tekin í gagnið. Nýr frjálsíþróttavöllur 
var opnaður árið 2013. Sundhöll Selfoss 
opnaði 1960 og var það einnig bylting 
í aðstöðumálum. Útisundlaug var síðan 
tekin í notkun árið 1978 og endurbætur 
voru gerðar á sundhöllinni árið 2015. 
Árið 1978 var íþróttahúsið við Vallaskóla 
opnað fyrir Landsmót UMFÍ það ár. Það 
var síðan ekki fyrr en árið 2003 að annað 
íþróttahús var byggt, íþróttahús FSu, Iða.  
Íþróttasalurinn Baula var svo opnaður í 
Sunnulækjarskóla árið 2008. 

Það var síðan á haustdögum árið 2021 
sem að nýtt fjölnota íþróttahús, Selfoss- 
höllin, var tekin í notkun. Sú bygging mark- 
aði ákveðin tímamót þar sem það var 
fyrsta skrefið í uppbyggingaráformum 
íþróttamannvirkja á svæðinu. Nokkrum 
árum áður hafði farið fram mikil umræða 
um framtíðarsýn félagsins á uppbyggingu  
íþróttamannvirkja við Engjaveg. Alark var  
fengið til þess að koma með skipulags- 
tillögu að mannvirkjum sem áttu að hýsa 
alla starfsemi Umf. Selfoss. Um var að 
ræða metnaðarfulla íþróttamiðstöð sem 

verður fullbyggð allt að 22.000 m2 að 
stærð. Árið 2019 skrifuðu svo Árborg og 
Umf. Selfoss undir viljayfirlýsingu þess  
efnis að framtíðaruppbygging félagsins 
yrði á íþróttasvæðinu við Engjaveg. 

Við ritun þessarar greinar var haft sam- 
band við forsvarsmenn allra deilda Ung- 
mennafélagsins og þær inntar eftir svör- 
um um aðstöðu deildanna og hvort þeim  
fyndist aðstaða sinnar deildar vera full-
nægjandi. Svörin voru nokkuð misjöfn, 
einhverjir töldu að aðstaða sinnar deildar 
væri viðunandi á meðan aðrir sögðu 
aðstöðuna vera sprungna og óviðunandi.

Snýst um þarfagreiningu, 
gott samráð og samstarf
Formaður félagsins, Helgi S. Haraldsson, 
var spurður út í framtíðarsýn félagsins: 
	 „Fyrir nokkrum árum markaði félagið 
sér framtíðarsýn varðandi uppbyggingu 
við Engjaveg og það var og er alveg ljóst 
að þar verður „íþróttamiðstöðin“. Þar var 
horft á inngang frá Engjavegi þar sem væri  
félagsaðstaða, búningsklefar og andlit 
félagins. Fyrir innan væri síðan íþróttahús  
fyrir handbolta, fimleika, júdó, taekwondo,  
knattspyrnu og frjálsar. Í anddyri þessarar  
byggingar yrði aðstaða fyrir þessar minni  
greinar. Þetta er framtíðarsýn, en raun- 
veruleikinn er sá að félagið er háð upp- 
byggingu aðstöðunnar af hálfu sveitar- 
félagsins. Það er þeirra sem eru við stjórn- 
völinn hverju sinni að leiða þá uppbygg- 
ingu. Varðandi inniaðstöðu þá er horft á 
að samnýta slíkt samhliða uppbyggingu 
fyrir skóla sveitarfélagsins.“
	 „Þá skiptir mestu máli að sveitarfélagið  
sé í góðu sambandi við íþróttafélögin 
varðandi hönnun og uppbyggingu svo 
byggingin verðri „win win“ fyrir báða aðila,  
t.d. eins og horft er til byggingar við nýjasta  
skóla sveitarfélagsins, Stekkjaskóla. Í lok  
dags snýst þetta fyrst og fremst um þarfa- 
greiningu félagsins og gott samband og  
samráð við sveitarfélagið, um framtíðar- 
uppbyggingu og lausnir, þar sem sam- 
eiginlegt markmið beggja á að vera gott 
og vel skipulagt íþrótta- og tómstunda- 
starf fyrir öll börn og unglinga sem þar 
búa.“

Sameiginlegt verkefni að 
standa sem best að uppbygg-
ingu aðstöðu
Bragi Bjarnason, bæjarstjóri Árborgar,  
var einnig spurður út í framtíðarsýn upp- 
byggingar aðstöðumála í sveitarfélaginu: 
	 „Almennt tel ég að sveitarfélagið hafi 
síðustu 20 ár unnið vel með fulltrúum 
Umf. Selfoss að uppbyggingu aðstöðu 
fyrir deildir félagsins. Mikilvægt er að 
hlusta á notendur. Eftir 2008 er það mín 
skoðun að sú hafi verið raunin, sem á að 
skila betri lausnum. Í vaxandi samfélagi 

AÐSTÖÐUMÁL
Umf. Selfoss

eru þó enn þá verkefni í aðstöðumálum 
sem þarf að leysa betur til framtíðar og 
hef fulla trú á að það gerist í góðu sam- 
starfi.“
	 En hvaða vinna er í gangi varðandi 
aðstöðumál til íþróttaiðkunar í Árborg 
og hver er framtíðarsýn sveitarfélagsins í 
þeim málum?
	 „Töluverð vinna hefur verið í gangi til  
að leysa úr tímabundnum aðstöðumálum  
og síðan framtíðarlausnum. Næsta stóra  
uppbyggingarverkefni verður íþrótta- 
mannvirki við Stekkjaskóla. Þar er horft til  
þess að leysa sem best úr aðstöðumálum 
nokkurra íþrótta- og frístundagreina í 
Árborg. Slíkt verkefni tekur eðlilega tíma 
í framkvæmd en við þurfum að horfa til 
úrlausna á meðan og hvaða tækifæri geti 
skapast með bættri aðstöðu. Sem dæmi 
ef fimleikadeildin kemst í nýja aðstöðu í  
Stekkjaskóla þá losnar um aðstöðu í 
Sunnulækjarskóla sem aðrar íþrótta- 
greinar geta nýtt betur. Mikilvægt er að 
við horfum saman á sem bestar lausnir 
fyrir notendur.“
	 „Það er vilji Sveitarfélagsins Árborgar 
að hlúa vel að íþrótta- og frístundastarfi 
í samfélaginu. Sveitarfélagið er í örum 
vexti og aðlaga þarf áætlanir að þeim 
veruleika. Markmiðið er að byggja upp  
öfluga aðstöðu fyrir íþrótta- og frístunda- 
starfið í sveitarfélaginu. Fulltrúar Umf. Sel- 
foss hafa kynnt áherslur deilda um upp- 
byggingu aðstöðu sem sveitarfélagið 
hefur til hliðsjónar ásamt upplýsingum 
frá öðrum íþrótta- og frístundafélögum.“
	 „Mikilvægast er að það sé góð samvinna  
um uppbygginguna og þegar niðurstöð- 
ur liggja endanlega fyrir um forsendur 
íþróttamannvirkis við Stekkjaskóla þarf 
að skoða betur hvernig önnur aðstaða 
geti nýst betur og hvað eigi að setja í for- 
gang í uppbyggingu til framtíðar. Við erum  
öflugt íþróttasamfélag með sterkan félags- 
auð sem við getum verið stolt af. Það er 
sameiginlegt verkefni sveitarfélagsins og  
íþróttafélaga að standa sem best að upp- 
byggingu aðstöðu og hef ég fulla trú á 
að það verkefni muni ganga vel næstu 
árin.“

Ljóst er að með þeirri gríðarlegu íbúa- 
fjölgun í sveitarfélaginu sem hefur verið 
og verður næstu árin þarf verulega inn- 
spýtingu í aðstöðu íþróttamála. Uppbygg- 
ing hefur að margra mati verið of hæg  
miðað við þá miklu fjölgun og óhjákvæmi- 
legt að einhverjir vaxtarverkir séu með 
slíkri þróun.

Borðtennis
Núverandi aðstaða: Stekkjaskóli
Byggingarár: 2023
Er aðstaðan viðunandi í dag? 
Aðstaðan er mjög góð í Stekkjaskóla fyrir 
borðtennisæfingar og eru forsvarsmenn 
deildarinnar mjög ánægðir með hana. 
Aðstaðan er í fjölnotasal og er hægt að 
stækka inn í matsal ef þarf. 

Fimleikar 
Núverandi aðstaða: Baula, íþróttahúsið 
við Sunnulækjarskóla
Byggingarár: 2008
Er aðstaðan viðunandi í dag? 
Nei, langt því frá. Erfitt er orðið að koma 
iðkendum fyrir á tímum sem ásættanlegt 
er að bjóða börnum og unglingum upp 
á. Þrengslin í salnum eru mikil meðan á  
æfingum stendur, með tilheyrandi hávaða  
og áreiti. Aðeins eitt kvennaklósett og eitt  
karlaklósett eru í klefum í Baulu en allt að  
100–120 iðkendur á sama tíma. Þá hefur 
loftið í Baulu lekið ítrekað og fer það illa 

með áhöld. Ekki er aðstaða fyrir styrktar- 
þjálfun en þjálfarar þurfa að taka út öll lóð  
og setja upp í salnum til þess að hægt 
sé að nota þau. Aðstaða fyrir þjálfara og 
starfsmenn er mjög takmörkuð. Ekki er 
hægt að kaupa áhöld, sem eru þarf fyrir 
frekari framþróun, vegna plássleysis í saln- 
um og áhaldageymslum. Ekki er hægt að  
halda mót þar sem salurinn og áhorfenda- 
stúka bjóða ekki upp á það. Mót hafa þurft  
að fara fram í Iðu og Vallaskóla. Áhöld 
verða því fyrir miklu hnjaski við flutning- 
ana.

Frjálsar íþróttir
Núverandi aðstaða: Selfosshöllin og frjáls- 
íþróttavöllur með áhorfendastúku fyrir 
100 gesti.
Tekið í notkun: Selfosshöllin var tekin í  
notkun árið 2021 og frjálsíþróttavöllur- 
inn 2009.
Er aðstaðan viðunandi í dag?
Aðstaða frjálsíþróttadeildar Umf. Selfoss 
er mjög góð. Inniaðstaða er í Selfosshöll- 

inni og hentar það húsnæði vel til æfinga 
og minni innanhússmóta. Aðstaðan rúmar  
vel þann fjölda iðkenda sem nú stunda 
æfingar hjá deildinni og komast allar 
æfingar mismunandi flokka vel fyrir. Lyft- 
ingaaðstaða er í höllinni sem samnýtist 
með knattspyrnudeildinni. Áhaldageymsla  
er í höllinni sem og skrifstofuaðstaða fyrir  
starfsfólk deildarinnar. Áhaldageymslan 
rúmar áhöld deildarinnar, en hluti áhalda 
er í gámum fyrir utan höllina. Útiaðstaða 
er á frjálsíþróttavellinum. Völlurinn er í  
góðu ásigkomulagi fyrir æfingar og móta- 
hald. Þó vantar nýtt kastbúr og girðingu á 
vesturhlið vallarins.

Handbolti
Núverandi aðstaða: Sethöllin (Iða) 
Opnað: Flutt í Iðu árið 2018.
Er aðstaðan viðunandi í dag?
Aðstaðan er í raun sprungin þar sem 
æfingar eru frá því að FSu hættir kennslu 
og langt fram á kvöld. Deildina vantar sár- 
lega fleiri æfingatíma en hægt er að koma  
fyrir í Iðu. Deildin er með örfáa æfinga- 
tíma í Vallaskóla og hefur neyðst til að 
skera niður fjölda æfingatíma í flokkum, 
auk þess að skipuleggja æfingar langt 
fram á kvöld. Þar að auki er erfitt að finna 
tíma fyrir leiki þar sem húsið er sprungið. 
Þá er einnig lítið pláss fyrir áhöld, í and-
dyri, sjoppu, félagsaðstöðu o.s.frv. 

Júdó
Núverandi aðstaða: Sandvíkurskóli - salur
Opnað: Júdódeildin færði sig í Sand-
víkurskóla árið 2010.
Er aðstaðan viðunandi í dag?
Aðstaðan er ásættanleg en gæti verið 
mun betri. Ekki hafa verið gerðar stór- 
felldar endurbætur síðan salurinn var 
tekinn í notkun. 

Knattspyrna
Núverandi aðstaða: Íþróttasvæðið við  
Engjaveg, Tíbrá, búningsklefar undir 
stúku og Selfosshöllin.
Opnað: Íþróttavöllurinn og stúkan 2010.
Er aðstaðan viðunandi í dag?
Nei, búningsaðstöðu er mjög ábótavant 
svo hægt sé að sinna leikjum. Aðstaða 
fyrir dómara er ekki til staðar. Fundarsalir  
eru of oft uppteknir, salir eru of litlir og  
aðstaðan nær ekki að sinna stóru mótun- 
um. Þörf er á stærri líkamsræktaraðstöðu 
svo að hægt sé að vera með markvissar 
styrktaræfingar fyrir alla hópa. Einnig eru  
áhaldageymslur og tækjageymslur litlar 
sem engar. Þvottaaðstaða er of lítil til að  
sinna þörfum deildarinnar. 

Mótokross
Núverandi aðstaða: Bolaöldur
Tekið í notkun: Deildin flutti árið 2024 á 
nýtt svæði með aðstöðuhús sitt.
Er aðstaðan viðunandi í dag?
Já, við erum með mjög góða aðstöðu og 
höfum einnig möguleika á að bæta hana 
á núverandi svæði. Eini ókosturinn er að 
aðstaðan er ekki í sveitarfélaginu.

Píla
Núverandi aðstaða: Tíbrá, fimm kastspjöld
Opnað: 2024
Er aðstaðan viðunandi í dag?
Þröngt er um starfsemi deildarinnar og er  
húsið fullnýtt nánast alla daga ársins. Pílan  
fékk að koma inn í Tíbrá, þökk sé formanni  
Umf. Selfoss, árið 2024. Deildin hefur ekki 
möguleika á að vaxa og starfrækja barna-  
og unglingastarf þar sem aðstaðan er of  
lítil. Það stendur þó til bóta þar sem við- 
ræður standa yfir við sveitarfélagið varð- 
andi úrlausn þess efnis. Í dag eru rúm-
lega 40 iðkendur, en því miður er ekki 
hægt að stækka núverandi aðstöðu. 
Pílan er íþrótt á mikilli uppleið á landinu. 
Vonandi finnast lausnir í þessu máli s.s. 
með tilkomu Stekkjaskóla.

Rafíþróttir
Núverandi aðstaða: Kjallari í Vallaskóla.
Opnað/tekið í notkun: 2020.
Er aðstaðan viðunandi í dag? 
Á síðasta ári þurfti deildin að flytja aðstöðu  
sína tímabundið í Stekkjaskóla vegna 
vatnsleka, en er nú komin aftur í kjallar-
ann í Vallaskóla. Inngangur í kjallarann er 
Engjavegsmegin. Tröppur niður í kjallar- 
ann eru skemmdar og þegar snjór og 
hálka myndast er erfitt að komast þar um.
Þá eru mikil þrengsli í rýminu sem stendur 
deildinni fyrir þrifum.

Sund
Núverandi aðstaða: Sundhöll Selfoss 1960  
– 16,6 m innilaug og 25 m útilaug 
(endurbætt 1997).
Er aðstaðan viðunandi í dag?
Innilaugin er ólögleg í keppni. Bæði er  
hún of stutt og of grunn, en hentar í 
Guggusund og fyrir æfingar yngstu barna.  
Hún er þétt setin undir ýmsa starfsemi og  
því hefur sunddeildin lítinn tíma í laug- 
inni. Útilaugin er líka ólögleg í keppni þar  
sem hún er öll of grunn. Hún hentar fyrir  
æfingar iðkenda sunddeildar og er notuð  
fyrir æfingar 10 ára og eldri. Takmarkanir 
eru á henni vegna þess að hún er úti, oft 
þétt setin. Lauginni er lokað ef búið er að 

vera kalt eða þurrt. Þegar þessi orð eru 
skrifuð hefur útilaug verið lokuð samfellt 
í tvær vikur og því hafa iðkendur þurft að 
sækja æfingar til Hveragerðis með tilheyr- 
andi íþyngjandi kostnaði og óþægindum  
fyrir deildina. Innilaug var einnig lokuð 
fyrri helming þessa tímabils. Iðkendur  
geta ekki æft sig fyrir keppnir í þeirri 
aðstöðu sem er, auk þess sem afar óheppi- 
legt er að geta ekki verið innanhúss, nema  
þau yngstu. Svo því miður er aðstaða 
deildarinnar ekki viðunandi.

Selfoss/Suðri
Núverandi aðstaða: Íþróttahús Vallaskóla, 
Baula, Crossfitstöðin, Svarfhólsvöllur 
(golf ), Selfosshöllin og víðar.
Er aðstaðan viðunandi í dag?
Þetta gengur nokkuð vel, en það væri 
gott að hafa fleiri æfingatíma og betra 
aðgengi fyrir hjólastóla. Hreyfifjörið er 
ekki á góðum tíma á sunnudögum þar 
sem iðkendur eru í öðrum úrræðum t.d. 
skammtímavistun og fleiri úrræðum.

Taekwondo
Núverandi aðstaða: Baula 2008.
Er aðstaðan viðunandi í dag?
Salurinn í Baulu er of lítill. Hann er full- 
nýttur alla daga, fyrri part dags undir 
skólahald og seinnipart undir æfingar. 
Engin búningsaðstaða né salernisaðstaða  
er í æfingahúsnæðinu. Aðeins eru tveir 
búningsklefar í húsinu og um 100 börn 
á æfingu á sama tíma. Áhaldageymsla er 
einnig of lítil.

Félagsaðstaða
Núverandi aðstaða: Tíbrá 1997.
Er aðstaðan viðunandi í dag?
Álag á Tíbrá hefur aukist jafnt og þétt á 
síðustu árum og er húsið fullnýtt. Þar er 
skrifstofuaðstaða, fundarrými, sjoppa á 
leikjum og ýmis önnur starfsemi. Ljóst er 
að húsnæðið annar vart þeirri starfsemi 
sem þar fer fram í dag. Sárlega vantar 
bætta starfsaðstöðu og vinnurými fyrir 
starfsfólk. Einnig vantar meira skrifstofu- 
rými og fundaaðstöðu.
� ESÓ

